
African Home Languages focusing on the novel genre at this stage. 

broader sectoral reading challenges that the country is experiencing. 

It seeks to strengthen the following strands of the National Reading 

Sector Plan: Teacher Development and Support; Direct Learner 

Support; and Provisioning and Utilisation of the Learning and 

Teaching Support Materials. Its interactive nature will make it easier 

for both teachers and learners to read, to learn or study. It is hoped 

that through this Study Guide, the reading and learning outcomes 

will be achieved. 

and examples of the types of questions as a learner you may expect 

to be asked in an examination, are included in this study guide. In 

responses forms part of the study guide package.

The study guide is designed to appeal to any learner offering Grade 

12, whether as a part-time or a full-time candidate. Educators in the 

Every learner is a national asset, all you need now is to put in the 

hours required to prepare for the examinations and excel!

We wish each and every one of you good luck and success.

 INDLELA YEKUSETJENTISWA KWALENKHOMBANDLELA   

 

 • Fundza umlayeto locondziswe kuwe mfundzi welibanga le-12. 

• Fundzisisa tihlomiso tekulungiselela luhlolo. 

• Caphela lokumele ukwente ngelusuku lweluhlolo. 

• Fundzisisa sibutsetelo seliphepha lesibili lotawuhlanga nalo ngelusuku 

lweluhlolo. 

• Naka luhla lwekutikhumbuta. 

• Fundza ngekucophelela lokulindzelwe bahloli beliphepha lesibili kuwe, 

kakhulukati emazinga ebulukhuni bemibuto nemagama latawusita kutsi 

uphendvule imibuto ngalokulindzelekile. 

• Fundzisisa indlela yekukhetsa imibuto Esigabeni B, letakusita kutsi 

ukhetse imibuto ngalokufanele ngelusuku lweluhlolo. 

• Fundzisisa sifinyeto senoveli yonkhe. 

• Fundzisisa tifinyeto ngekwetahluko netivivinyo letihambisana nesehluko 

ngasinye. 

• Cala ngetivivinyo tetehluko ngembikwekubuka timphendvulo ekugcineni 

kwalenkhombandlela. 

• Kunetibonelo temibuto yendzabambhalo lehambisana netimphendvulo. 

• Kunetibonelo temibuto lemifisha lehambisana netimphendvulo. 

• Kunetivivinyo tendzabambhalo nemibuto lemifisha letingenatimphendvulo 

ekugcineni kwalenkhombandlela, letidzinga wena mhlolwa kutsi 

ukhombise kuvisisa kwakho. 

  

 

SENDVULELO  

 

 Mfundzi welibanga lelishumi nakubili, lenkhombandlela ikusita kutsi 

utilungiselele kahle luhlolo lwekuphela kwemnyaka lwelibanga le-12 

esifundvweni seSiswati Lulwimi Lwasekhaya. Itawenta kutsi ubhale 

ngekutetsemba futsi kuphumelele emaphupho netifiso takho. 

 

Kuloluhlolo lweSiswati Lulwimi Lwasekhaya, emaphepha labhalwako 

matsatfu. Lenkhombandlela igcile ephepheni lelilandzelako: 

• Liphepha lesibili, lelicuketse tincwadzi Temibhalo  

Kuleliphepha Lesibili, (Temibhalo), kufundvwa tinkondlo, 

emanoveli/temdzabu kanye nemidlalo.   

 

Lenkhombandlela igcile kakhulu enovelini yaDokotela JJ Thwala lenesihloko 

lesitsi Tibopho Telutsandvo lemiselwe kutsi ifundvwe ebangeni le-12.   

 

 

 TIHLOMISO TEKULUNGISELELA LUHLOLO  
 

• Hlukanisa umsebenti wakho ngetigatjana lotawukhona kubukana 

nato.  Loku kutawusita ingcondvo yakho kutsi inamatsele kuloko 

lokufundzako. 

• Hlela sikhatsi sakho. 

• Kuhlela sikhatsi sakho kufanele kufanane kuto tonkhe tifundvo. 

• Lungisa tonkhe tinsita takho tekulungiselela luhlolo. Sibonelo:  

ipeni, ipeniseli, liphepha kanye nelibhodlela lemanti ekunatsa. 

• Tetsembe ngobe loko kutawusita ingcondvo yakho kutsi igcine 

lwati. 

• Loko lokufundzile, kufundzise lomunye kute ukwati kutibona kutsi 

lolwati sewunalo. 

• Lokungenani tinike sikhatsi lesanele sekuphumula, udle kudla 

lokunemphilo bese unatsa  emanti lamanyenti. 

 

 

 LOKULINDZELEKE KUTSI UKWENTE NGELUSUKU LWELUHLOLO 
 

• Yenta siciniseko sekutsi uta nepeni lebhalako, ipeniseli leloliwe, 

iraba kanye nemshini wekulola ipeniseli.   

• Ciniseka kutsi uphetse matisi wakho neliphepha lelikunika 

lilungelo lekubhala luhlolo, lelicuketse tikhatsi nemalanga 

lotawubhala ngawo tifundvo. 

• Lokungenani fika egunjini lekubhala kusasele li-awa 

ngembikwekucala kweluhlolo 

• Tikhulule endlini lencane ngembikwekungena egunjini 

lekubhalela.   

• Ungacitsi sikhatsi lesibalulekile ngekuya endlini lencane sekucale 

luhlolo nobe emkhatsini weluhlolo. 

• Fundzisisa ticondziso ngembikwekubhala. 

• Kulesigaba senoveli, kufanele wati kusacala luhlolo kutsi 

utawuphendvulani emkhatsini wendzabambhalo nemibuto 

lemifisha.  

• Hlahlela umbuto kucinisekisa kutsi uvisisa kahle loko 

lokubutwako. 

• Cikelela kulawulwa kahle kwesikhatsi sakho.   

• Buka kwabiwa kwemamaki utewukhona kunika imphendvulo 

lejulile, lecuketse imininingwane lefanele linani lemamaki 

lelibekiwe.  

• Ungetfuswa yimibuto lebukeka ilukhuni ekucaleni kweluhlolo.   

• Cala ngemibuto locabanga kutsi ilula kuyiphendvula futsi 

itakunika emamaki lamanyenti.   

• Nakunembuto lokunika bumatima, wengce, uchubekele embili, 

utawubuyela emuva kulowo mbuto nangabe sikhatsi sivuma.   

• Yetama ngako konkhe lokusemandleni akho kuphendvula yonkhe 

imibuto lolindzeleke kutsi uyiphendvule njengobe kumisiwe 

eticondzisweni. 

• Sebentisa luhla lwekutikhumbuta kucinisekisa kutsi uphendvule 

njengekusho kweticondziso.  

• Bhala ngebunono kute bahloli batewukwati kufundza 

timphendvulo takho. 

 SIBUTSETELO SELIPHEPHA LESIBILI, SISWATI LULWIMI 
LWASEKHAYA, LUHLOLO LWETEMIBHALO ( TINHLOBO 
TEMIBUTO) 

 

 

 SIGABA    A: 

SIGABA    B: 

SIGABA    C: 

Tinkondlo (30) 

Inoveli/Temdzabu (25) 

Umdlalo (25) 

  

 

4. ISIHLANU IMIBUTO lefanele uyiphendvule seyiyonkhe: ESIGABENI A 

imibuto MITSATFU (3), ESIGABENI B MUNYE (1), ESIGABENI C MUNYE 

(1) ngalendlela: 

 

SIGABA A: TINKONDLO 

TINKONDLO LETIFUNDVWE EKLASINI – Phendvula imibuto ibe MIBILI. 

ENKONDLWENI LENGAKAFUNDVWA EKLASINI – Uphocelelekile 

kuwuphendvula lombuto. 

 

SIGABA B: INOVELI/TEMDZABU 

 

Phendvula umbuto ube MUNYE. 

 

SIGABA C: UMDLALO 

 

Phendvula umbuto ube MUNYE. 

  

 

5. KUKHETFWA KWEMIBUTO YESIGABA B (INOVELI/TEMDZABU) 

NESIGABA C (UMDLALO) 

 

• Phendvula KUPHELA imibuto yenoveli/temdzabu loyifundzile kanye 

nemdlalo lowufundzile. 

• Phendvula UMBUTO MUNYE WENDZABAMBHALO kanye 

NAMUNYE UMBUTO EMIBUTWENI LEMIFISHA. Nangabe ukhetse 

kuphendvula umbuto wendzabambhalo ESIGABENI B, uphocelelekile 

kutsi uphendvule imibuto lemifisha ESIGABENI C. Nangabe 

uphendvule imibuto lemifisha ESIGABENI B, uphocelelekile kutsi 

uphendvule umbuto wendzabambhalo ESIGABENI C. Sebentisa luhlu 

lwekutikhumbuta kute usitakale. 

LIKHASI LALOKUCUKETFWE   
 
Lelikhasi litawusita bahlolwa kutsi bakwati kukhetsa imibuto labafuna kuyiphendvula ngaphandle 
kwekufundza lonkhe liphepha lemibuto. 

  

 
SIGABA A:  TINKONDLO 
 
Tinkondlo letifundvwe eklasini: Phendvula nobe nguYIPHI imibuto LEMIBILI. 

INOMBOLO YEMBUTO UMBUTO EMAMAKI LIKHASI 
1.  Inkondlo 1 Umbuto loyindzatjanambhalo 10  
 

2.  Inkondlo 2 Imibuto lemifisha 10  
 

3.  Inkondlo 3 Imibuto lemifisha 10  
 

4.  Inkondlo 4 Imibuto lemifisha 10  
 

NA 
 
Inkondlo lengakafundvwa eklasini: Uphocelekile kuphendvula lombuto. 
5. Inkondlo 5 Imibuto lemifisha 10  
 
*CAPHELA: Phendvula UMBUTO MUNYE WENDZABAMBHALO kanye NAMUNYE UMBUTO 

EMIBUTWENI LEMIFISHA. Nangabe ukhetse kuphendvula umbuto wendzabambhalo 
ESIGABENI B, uphocelelekile kutsi uphendvule imibuto lemifisha ESIGABENI C. 
ESIGABENI B naseSIGABENI C, phendvula umbuto MUNYE kuphela. 

 
SIGABA B:  INOVELI/TEMDZABU 
 
INOVELI:  Phendvula umbuto ube MUNYE kulamanoveli lemisiwe. 
6. Liphume Nebovu Umbuto loyindzabambhalo 25  
 
7. Liphume Nebovu Imibuto lemifisha 25  
 
8. Kubamba Letingelako Umbuto loyindzabambhalo 25  
 
9. Kubamba Letingelako Imibuto lemifisha 25  
    

10. Tibopho Telutsandvo Umbuto loyindzabambhalo 25  
    

11. Tibopho Telutsandvo Imibuto lemifisha 25  
 

NOBE 
 
TEMDZABU:  Phendvula umbuto ube MUNYE kulena yetemdzabu lemisiwe. 
12. Buciko Bemlomo1 Umbuto loyindzabambhalo 25  
 
13. Buciko Bemlomo1 Imibuto lemifisha 25  
 
SIGABA C:  UMDLALO 
 
Phendvula umbuto ube MUNYE kuleti temidlalo letimisiwe. 
14. Kutawuba Njalo Umbuto loyindzabambhalo 25  
 
15. Kutawuba Njalo Imibuto lemifisha 25  
 
16. Lami Lisiphetfo Umbuto loyindzabambhalo 25  
 
17. Lami Lisiphetfo Imibuto lemifisha 25  

CAPHELA: 

 
 
 
ESIGABENI B ne-C, munye umbuto lophendvuliwe ufanele ube 
YINDZABAMBHALO nobe IMIBUTO LEMIFISHA. Awukavumeleki kutsi 
uphendvule tindzabambhalo LETIMBILI nobe imibuto lemifisha LEMIBILI. 

 

LUHLA LWEKUTIKHUMBUTA   

 

Lelikhasi litawusita bahlolwa kutsi babone kutsi ngabe baphendvule linani lemibuto lekunguyona 

lekumele bayiphendvule. 

  

 

SIGABA 
 

TINOMBOLO 
TEMIBUTO 

LINANI LEMIBUTO 
LEPHENDVULWAKO 

BEKA 
LUPHAWUü 

A:  TINKONDLO  

(Tinkondlo letifundvwe 

eklasini) 

 

1–4 

 

2 

 

A:  TINKONDLO 

(Inkondlo lengakafundvwa 

eklasini) 

 

5 

 

1 

 

B:  INOVELI/TEMDZABU 

(Indzabambhalo nobe imibuto 

lemifisha) 

 

6–13 

 

1 

 

C:  UMDLALO 

(Indzabambhalo nobe imibuto 

lemifisha) 

 

14–17 

 

1 

 

CAPHELA: ESIGABENI B ne–C, cinisekisa kutsi uphendvule YINYE 

INDZABAMBHALO NAMUNYE umbuto WEMIBUTO LEMIFISHA. 

Awukavumeleki kutsi uphendvule tindzabambhalo LETIMBILI nobe imibuto 

lemifisha LEMIBILI. 

 LOKULINDZELWE BAHLOLI BELIPHEPHA KULOHLOLWAKO 
(Emazinga ebulukhuni bemibuto)  

 

Nangabe ukhetse kuphendvula indzabambhalo, bahloli balindzele kutsi 

wente loku: 

• Hlatiya sihloko.   

• Khombisa kuvisisa lokubutiwe  

• Hlela kahle indzabambhalo.   

• Indzabambhalo yakho ibe nesingeniso, umtimba kanye nesiphetfo. 

• Yetfula sihloko. 

• Hlala esihlokweni (kulokubutiwe) unganhlanhlatsi. 

• Bhala ngelulwimi lolwemukelekile.   

• Veta likhono lekuhumusha sihloko, kujula kwemibono, kwesekela 

nekuvisiswa kwematheksthi eTemibhalo.  

• Sebentisa imisho levakalako futsi letinhlobonhlobo. 

• Sebentisa imibono lejulile kwesekela sihloko. 

• Veta umbono wakho esiphetfweni. 

• Landzela linani lemagama lelimisiwe. 

• Phindza ufundze yonkhe indzabambhalo ulungise emaphutsa 

elupelomagama nekusetjentiswa kwelulwimi. 

 

Nangabe ukhetse kuphendvula imibuto lemifisha, bahloli balindzele kutsi 

wente loku: 

 

Emibutweni lemifisha, unikwa itheksthi lenemagama la-350 letsetfwe 

enovelini.  Phendvula imibuto lesuselwa kuletheksthi.  Letinye 

timphendvulo utatitfola kuletheskthi.  Leminye yalemibuto itawuhlolisisa 

kuvisisa lwati lolusenovelini yonkhe, balingisi, timphawu, tigameko 

nengcikitsi.  Leminye imibuto itawubuta umbono wakho ngalokwenteka 

enovelini 

Loluhlobo lwemibuto ludzinga lamakhono lalandzelako: 

• Kuvisisa umcondvo losebaleni wenoveli.  Kufanele utfole lwati 

lolubekwe sobala enovelini. 

• Likhono lekuhlelembisa lwati enovelini.  Ungabutwa kutsi ufinyete 

emaphuzu labalulekile nobe ucatsanise balingisi. 

 



 
 

11 

• Likhono lekunika imininingwane lengakavetwa ngalokusobala 

ngekusebentisa lwati lonalo ngalenoveli.  Ngalamanye emagama 

kusho kutsi ucagele NOBE ucabangele.  Loku kungafaka ekhatsi 

kuchaza indlela tinongo tenkhulumo letitsintsa indlela lovisisa 

ngayo inoveli, kuchaza tingcikitsi nobe kucatsanisa balingisi. 

• Likhono lekuhlola timphawu tenoveli ubeke imibono yakho ususela 

elwatini lolutfole enovelini. 

• Ungabutwa kutsi uvumele nobe uphikise sitatimende nobe ucoce 

kabanti ngetinhloso temlingisi tekwenta lokutsite. 

• Likhono lekubeka umbono neluvo lwakho ngebalingisi, uncome.  
Ungabutwa umcabango wakho ngemiva yemlingisi nahlangana 

nesimo lesitsite nobe uphawule ngekutsi bewungenta njani 

nangabe utitfola usesimeni lesifanako nalesi salomlingisi.  

Ungabutwa kutsi ucoce ngekutsi sitayela sembhali sisita njani 

kuchaza imiva yemlingisi. 

• Nika imininingwane lelingene linani lemamaki lanikwe imibuto 

ngekwehlukana kwayo. 

EMAGAMA LASETJENTISWA NAKUBUTWA IMIBUTO  

 

EMAZINGA EBULUKHUNI BEMIBUTO LOKULINDZELEKE KUTSI UKWENTE 
Lokusebaleni:  Imibuto lemacondzana nelwati lolusebaleni etheksthini. 

Nika tintfo/ bantfu/ tindzawo/ timphawu … Bhala luhlu nobe linani letintfo letibutiwe, sib. Balingisi/ emagama etindzawo, njll. 

Veta emaciniso/ tizatfu/ emaphuzu/ 

imicabango … 
Bhala lwati ngaphandle kwekuluchaza nobe kuphawula ngalo. 

Tfola tizatfu/ bantfu/ imbangela… Bhala leto tizatfu letibutiwe lokungenteka tibaliwe endzabeni. 

Bhala luhlu lwemaciniso/ emagama/ tizatfu 

… 
Nika lawo maciniso/ emagama nobe tizatfu, lokutfolakala endzabeni. 

Chaza indzawo/ bantfu/ bunjalo bemlingisi ... Bhala inchazelo lecacile yendzawo / yebalingisi/ yetintfo. 

Landzisa ngesigameko/ sigigaba/ senteko/ 

lwatinchanti … 
Coca kabanti ngesigameko lesitsite lesenteka endzabeni. 

Kuhlelembisa kabusha:  Imibuto ledzinga kuhlatiya, kuhluta nekuhlelembisa lwati loluvetwa etheksthini. 

Finyeta emaphuzu lamcoka / imicabango / 

buhle /nebubi/ … 
Nika ngalokufisha imininingwane lebalulekile ngaphandle kwekwengeta lokungakadzingeki. 

Hlela letintfo letifanako ngemacembu 

/letinetimphawu letifana 
Butsela/ Gcogcela ndzawonye lokufanako. 

Nika kufanana / umehluko … Bhala lokufanako nobe lokwehlukile emkhatsini wetintfo losuke unikwe tona. 

Nika lokucuketfwe ngalokufisha … Nika lwati loluphatselene nentfo letsite ngaphandle kwekuchaza kabanti. 

Kutsatsa tincumo (kucabangela      Imibuto ledzinga kutsi umfundzi atibandzakanye ngelwati lalutfole etheksthini abe asebentisa 
lwatinchanti lwakhe. 

Chaza umcondvo lomcoka … Nika inchazelo ngemininingwane lebalulekile.  

Catsanisa imicondvo/ indlela lokutsatfwa 

ngayo tintfo/ tento … 
Nika umehluko nobe kufanana kwemicondvo/ indlela lekutsatfwa ngayo tintfo/ tento. 

Yini injongo yembhali nobe umlingisi / inhloso 

/indlela latsatsa ngayo 

tintfo/ inshisekelo /tizatfu … 

Chaza sizatfu nobe imbangela yekutsi umbhali/umlingisi ente intfo letsite. 

Chaza imbangela / umphumela walokutsite 

… 
Nika ngalokucacile sizatfu nobe umtselela/ligalelo lentfo letsite. 

Yini inhloso yalokwentekako/ 

lokuphawulwako/ indlela lekutsatfwai 

ngayo tintfo, njll ekuveteni umlandzi/ 

umbhali/ umlingisi … 

Intfo letsite yentekelani/ inhloso yendlela lokutsatfwa ngayo tintfo, njll. 

Intfo letfsite yenteke ngalokufanele yini? 

Ngabe sifanisongco/ sifaniso/ 

umfanekisomcondvo kukutsintsa njani 

kuvisisa kwakho… 

Ligalelo lenkhulumo lenongiwe ekuvisiseni kwakho inoveli. 

Ucabanga kutsi kutawuba yini umphumela, 

wesento /simo/ sigigaba/ sigameko 
Veta imicabango yakho ngalokungahle kwenteke ngenca yesincumo lesitsite. 

Kuhlola:   Lemibuto iphatselene nekwehlulela mayelana nelizinga nekubaluleka.  Loku kufaka ekhatsi tincumo, ngesimo lesingiso, 
kwetsembeka, emaciniso nemibono, kwemukeleka, kuhleleka ngekulandzelana, kanye netintfo letifana nenshisekelo 
nekwemukeleka kwetincumo netento ngekwemagugu ekuphila nekutiphatsa. 

Ucabanga kutsi lokwentekako kuyetsembeka/ 

kungiko/ kungenteka?.... 
Hlola kwetsembeka nekungetsembeki kwalokwentekako. 

Ngabe umbono wembhali uyetsembeka yini/ 

uhlelekile nekutsi uphetsa ngalokufanele yini 

… 

Phawula ngekwetsembeka nekuhleleka kwembono wembhali nekutsi uphetse 

ngalokwemukelekako yini. 

Coca/ phawula ngalokujulile ngetigameko/ 

ngalokuhlosiwe/ indlela lekutsatfwa ngayo 

tintfo/ tiphakamiso/ umtselela … 

Beka luvo lwakho lolukhombisa kuvisisa lokusezingeni lelibabatekako ngetigameko/ tinhloso 

tembhali nendlela lokutsatfwa ngayo tintfo. 

Uyavumelana yini nembono/ lokushiwoko/ 

lokuhunyushwako ngekutsi..… 
Veta kuhambisana nobe kungahambisani nalokushiwoko ngekutsi…. 

Ngekubona kwakho ufanele yini umbhali 

/umlandzi/ umlingisi/ kutsi aphakamise / 

afakaze kutsi (sekela imphendvulo 

yakho/nika tizatfu temphendvulo yakho. 

Phawula ngekufaneleka kwetiphakamiso tembhali/ umlandzi/ umlingisi kutsi aphawule nobe 

esekele kutsi….(sekela imphendvulo yakho/nika tizatfu temphendvulo yakho) 

Ngabe indlela umlingisi latsatsa ngayo tintfo/ 

similo sakhe/ tento takhe kuyemukeleka yini 

kuwe? Nika tizatfu temphendvulo yakho. . 

Phawula ngekwemukeleka nobe kungemukeleki kwesimilo semlingisi/kwendlela latsatsa ngayo 

tintfo/ tento takhe, njll bese wesekela lokushoko.  

Ngabe tento temlingisi / indlela latsatsa 

ngayo tintfo / tinhloso takhe, kumveta 

angumuntfu lonjani ngekwesimongcondvo 

semagugu emmango jikelele? 

Chaza indzima ledlalwa tento temlingisi, indlela latsatsa ngayo tintfo netinhloso takhe ekuveteni 

similo sakhe. 

Coca / phawula ngalokujulile 

ngekwemukeleka kwetincumo letentiwe 

etheksthini 

Nika lwati lolusezingeni lelibabatekako ngekutsi intfo letsite leyentiwa ngumlingisi iyemukeleka 

yini. 

Kuncoma:   Lemibuto yentelwe kuhlola umtselela lowentiwe yitheksthi engcondvweni kanye nasekhonweni lekuncoma buhle bembhalo 
kumhlolwa. Icondziswe ngco etimphendvulweni letitsintsa imiva ngalokucuketfwe, ngetinhlobo tebalingisi nobe tigameko 
kanye nendlela yekwemukela kusetjentiswa kwelulwimi kuletheksthi(njengekukhetfwa kwemagama kanye 
nemifanekisomcondvo) 

Coca ngetimphendvulo takho ngaletheksthi / 

ngetigameko/simonhlalo / ludvweshu/ 

nekudideka. 

Nika luvo lwakho ngesigameko tsite/ simonhlalo/ ludvweshu, njll. etheksthini. 

Ngabe uyevelana yini nemlingisi? Wena 

bewutawenta njani /bewutawutsatsa siphi 

sincumo kube bewukulesimo lakuso 

Tifake eticatfulweni temlingisi, usho lebewungakwenta nabewungavelelwa ngulokwenteka 

emphilweni yemlingisi. 

Coca/ Phawula ngendlela umbhali 

lasebentise ngayo lulwimi… 
Buka indlela lulwimi lolusetjentiswe ngayo enovelini ubuye ubeke luvo lwakho.(Kwabiwa 

kwemamaki kutawusita kuloluhlobo lwembuto.) 

Coca ngemphumelelo yesitayela sembhali / 

singeniso/ siphetfo/ 

imifanekisomcondvo 

Beka luvo lwakho ngendlela umbhali labeka ngayo inkhulumo/ langenise/ laphetse ngayo 

indzaba/ kuphumelela kwakhe ekwakheni sitfombemcondvo. 

 INOVELI TIBOPHO TELUTSANDVO J.J THWALA   

 

SIGABA: 1  
 
 SIFINYETO SENOVELI YONKHE 

 
Tibopho Telutsandvo yinoveli lemayelana nelutsandvo lwaMlungisi Khabako 

longuthishela kanye naLomusa Nkhambule. Lenoveli yenteka elokishini 

Kabokweni, eNgodini. Mlungisi uhlushwa ngemaphupho eyise longasekho 

emhlabeni utsi akateke umfati. 

 
Mlungisi uhlangana nentfombi lenhle lenguLomusa asendleleni leya 

emsebentini, utitjela kutsi ngiyo intfombi lekumele ayiteke kube akayati 

nendzabuko yayo. Lentfombi ingumfelokati yembetse inzilo. LaNdlovu make 

waMlungisi akatsandzi kutsi Lomusa abe ngumakoti wakhe ngobe 

kunaSitsembile, intfombi yaMlungisi, letsandvwa nguye, lebuye itetfwele 

umntfwana waMlungisi. 

 

Lomusa unebangani labanyenti labatigebengu labadla tidzakamiva babuye 

batitsengise. Bayeba, bayabulala, bakhwabanisa etitolo nasemahhovisini 

ahulumende, batsengisa titfo temtimba yebantfu. Lolutsandvo Mlungisi lanalo 

ngaLomusa lumvala emehlo netindlebe. Wenta sincumo sekutsi amlobole 

ashade naye angakamati nesikhatsi lesidze. Batali nebangani bamecwayisa 

kutsi Lomusa akasingumuntfu lokahle langamteka abe ngumfati. Akatinaki 

letizatfu labamnika tona tekutsi Lomusa ngumfelokati, imvelaphi yakhe 

ayatiwa futsi utsengisa abuye adle tidzakamiva.  Mlungisi ubona ngatsi 

bamdlela umona, abamfiseli lokuhle.  

 

Bangani betama ngawo onkhe emandla kutsi bamente atitfolele bufakazi 

lobuphatsekako kutsi Lomusa unesimilo lesibi. Mlungisi utitsela 

ngalabandzako nobe satibonela ngewakhe emehlo kutsi Lomusa udla 

tidzakamiva. Umtfola esicedzakoma anguye yedvwa umfati. Uphindze 

umtfola ngalesikhatsi amhlola efasitelweni ajovana naNkhangala, babala 

imali lenyenti langayati kutsi bayitsatsaphi.  Konkhe loku kubufakazi 

lobungenta Mlungisi angamloboli Lomusa.  

Mlungisi akakunaki konkhe loko, ngisho nemaphupho eyise akanandzaba 

nawo nanobe acacisa kamhlophe kutsi lentfombatana legcoke lokumnyama 

lecoshwa kulamaphupho nguye Lomusa. Ugcamisa kutsi uyamtsandza 

Lomusa. 

Ngekungalaleli kwaMlungisi, kwenta malume wakhe atikhiphe etindzabeni 

tekumsita nalobola.  LaNdlovu unina waMlungisi ugcina uhambisana netifiso 

taMlungisi. Utjela Mlungisi kutsi akushiswe imphepho, kuhlatjwe nembuti 

kuncengwe nobe kucelwe labaphasi kute Lomusa longumfelokati emukeleke 

ekhaya kaKhabako. 

Mlungisi ucela bangani bakhe kutsi bamlobolele. Emalobolo enteka 

emcashweni lapho kuhlala khona Lomusa. Kulamalobolo, abekho batali 

baLomusa nebatali baMlungisi. Bangani baLomusa labemukela emalobolo 

leta nebangani baMlungisi, baphindze basole kutsi lemali lengemarandi 

latinkhulungwane letisihlanu yincane, kumele yengetwe ngetinkhulungwane 

letisitfupha temarandi.  

 

Nakusondzele umshado, Lomusa uyagula, ulaliswa esibhedlela.  Mlungisi 

uyahamba uyewumhlola nobe angati kutsi uphetfwe sifo sini.  Nangena 

esibhedlela uhlangana nemoto lenaSicobolo naMacaleni lebekufanele 

angene Lomusa, babuya kuyewuhlola Lomusa.  Loku kumkhatsata kakhulu 

Mlungisi kutsi Macaleni uyinkinga ebudlelwaneni bakhe naLomusa.  Ute ufisa 

kutsi angamtsengela bantfu bambulale. Madvodza naye ubona ngatsi 

kungaba kuhle kutsi Macaleni angabi khona emshadweni. 

 

Entiwa onkhe emalungiselelo, lwefika lusuku lwemshado. Tihlobo taMlungisi 

tonkhe tikhona lokufaka ekhatsi Sitsembile nemntfwana waMlungisi. Batali 

baLomusa lokwatiwa kutsi bashona, befikile emshadweni. Lomusa nebangani 

bakhe abafiki ngobe baboshwe entsatsakusa ngenca yebugebengu. 

 

  



 
 

19 

 

 SIFINYETO  NEMISEBENTI YEKUTIVIVINYA NGEKWETEHLUKO:  

 

 SEHLUKO 1  
Mlungisi Khabako namake wakhe LaNdlovu bavuka neliphupho leyise kutsi 

ufuna ateke umfati.  Ekuseni uhlangana naLomusa ngalesikhatsi aya 

emsebentini.  Watisa Madvodza umngani wakhe ngaLomusa. Lomusa 

ugcoke inzilo yekushonelwa yindvodza.  Lomusa uveta kutsi wabaleka 

ekhakhakhe ngobe umnakabomufi abefuna kumngena. Uvetela Mlungisi 

kutsi Macaleni uyamfuna.  Uma eva kutsi Mlungisi unguthishela, utsi naye 

bekafisa kuba nguthishela.  Madvodza wekhuta Mlungisi ngekutisondzeta 

kuLomusa.  Mlungisi uvakashelana naLomusa endlini yakhe, bayagonana 

babuye bacabuzane.  LaNdlovu uva kutsi Mlungisi utsandzana nemfelokati.  

Uphatseka kabi ngaloku ute utsatsa nesincumo sekutsi acocisane 

naMlungisi amuphe teluleko letifanele njengemtali. 

 

 
 IMISEBENTI YESEHLUKO:1 TIVIVINYE  

 

 
1 Bantfu labangasekho emhlabeni bachumana ngayiphi indlela nebantfu 

labaphilako? 

  

(1) 
 
2 Nika kunye lokucabanisa Mlungisi nenina wakhe.  (1) 

 
3 Bhala kunye lokukhomba kutsi LaNdlovu ukholelwa emaphusheni.  (1) 

 
4 Caphuna umusho kulesehluko lesingenhla lokhomba kutsi Mlungisi 

abetsatsekile ngaLomusa. 

  

(1) 

 
5 Lomusa uhamba nalenye indvodza nahlangana naMlungisi. Loko kutitjelani 

tetsamelilwati ngesimilo saLomusa? 

  

(2) 

 
6 Ngekubona kwakho ucinisile yini Lomusa uma atsi kuMlungisi naye 

bekafuna kuba nguthishela?  Sekela imphendvulo yakho. 

  

(2) 
 
7 Phawula ngenkhulumo yaMlungisi letsi” Phela ngitimisele kukufela manje”.  (2) 

 
   (10) 

 SEHLUKO 2  
Madvodza wecwayisa Mlungisi kutsi lijaha lingaganwa ngumfelokati alibe 

lisaphunyula; lisala nesinyama.  Mlungisi naLomusa bayachubeka 

nekutsandzana.  Lomusa wetfula Nkhangala kuMlungisi kutsi babangani.  

Ebusuku alele Mlungisi uphupha uyise ucosha intfombatana legcoke 

timphahla letimnyama. LaNdlovu ugcizelela kutsi Mlungisi nangabe achubeka 

naLomusa kumele ashise imphepho acele lucolo kulabaphasi.  Kusha tonkhe 

timphahla taMlungisi ewodilobhu kusala umlotsa, Lomusa usengakatekwa 

njengemfati.   

 

 
 IMISEBENTI YESEHLUKO: 2 TIVIVINYE  

 

 
1 Umbhali usebentise liphi lisu ekwetfuleni Madvodza kulesehluko?  Chaza.  (2) 

 
2 Liphupho leyise waMlungisi lekucosha intfombatane legcoke timphahla 

letimnyama ngemkhonto linamtselela muni ngelikusasa laMlungisi 

naLomusa?  Chaza. 

  

 

(2) 

 

3 Ngekubona kwakho ucabanga kutsi Madvodza bekakholelwa kuyiphi 

inkholo? Usho ngani?  

  

(2) 

 
4 Phawula ngendlela umbhali avete ngayo inkholelo yemasiko kulesehluko 

senoveli. 

  

(2) 

 
5 Lenkhulumo letsi, “Angimsomanga, sabonisana, satfola kutsi 

siyatsandzana,” ititjelani tetsamelilwati ngemphilo yetintfombi nemajaha 

alomuhla? 

  

 

(2) 

 
   [10] 

 
 SEHLUKO 3  

Kufika Sitsembile uvakashele Mlungisi.  Ntsambama Mlungisi uye 

kuyewuhlola kutsi Nkhangala naLomusa bentani nabahlangene.  Uhlola 

ngelifasitelo ubatfola kungatsi bayakhumula bafuna kugeza.  Nkhangala 

uphetse umjovo, kugcwele tinhlobonhlobo temaphilisi etafuleni. Uyababona 

bayajovana.  Kutsandzana naLomusa kanye naSitsembile ngesikhatsi sinye 

kuyayihlukumeta ingcondvo yaMlungisi, akanakuthula.  Kuvela kutsi Lomusa 

unatsa tjwala.  

Ngemuva kwekusha kwetimphahla taMllungisi, Lomusa umtsengela 

emahembe lasihlanu nabothayi.  Loku kwenta kutsi Mlungisi amtsandze 

kakhulu Lomusa.  Kutfolakala Sitsembile atfunjwa yimoto lebovu 

lenemadvodza lamatsatfu.  Mlungisi ulele kaLomusa uphindze ubuyelwa 

liphupho leyise acosha intfombatana legcoke tembatfo letimnyama. 

 
 IMISEBENTI YESEHLUKO: 3 TIVIVINYE  

 

 
1 Nika luhlobo lweludvweshu lolutfolakala kulesehluko. Usho ngani kutsi 

kuludvweshu 

  

(2) 

 
2 Tinkhulumo taMadvodza naMlungisi kulesehluko tiveta muphi umoya?  (2) 

 
3 Catsanisa similo saSitsembile naLomusa kulenoveli.  (2) 

 
4 Umuntfu uyalilandzela libito lakhe .Sekela nobe uphikise lombono 

uwubhekise kuMacaleni. 

  

(2) 

 
5 Saga lesitsi, “likhiwa lelihle ligcwele tibungu,” sihambisana ngayiphi indlela 

naLomusa? Chaza. 

  

(2) 

 
   [10] 

 

 SEHLUKO 4  
Mlungisi uphawula ngebangani baLomusa kutsi akayitfolisisi kahle imphilo 

yabo.  Bobabili bayaticocela ngemphilo nangesifo sengculazi.  Lomusa 

uyawutsandza umbala lomnyama, kungako akehlukani nawo.  Mlungisi ufuna 

kuvusa likhaya lababe wakhe. Kufika Madvodza ubuta Mlungisi kutsi uya nini 

kaboLomusa kuyolobola. Mlungisi utsi utamtjela madvutane kutsi kuyiwanini 

ngobe sewulungele kuvusa likhaya lababe wakhe. 

 

 

 IMISEBENTI YESEHLUKO:4 TIVIVINYE  
 

 
1 Bhala tintfo LETIMBILI letiveta simonhlalo sesikhatsi kulesehluko.  (2) 

 
2 Uyavuma nobe uyaphika kutsi Mlungisi abenelubandlululo.Bhekisa 

imphendvulo kulesehluko. 

  

(2) 

 
3 Yini lebangela kutsi Nkhangala abitwe ngaleligama lelitsi Nkhangala nobe 

Dvoye? Chaza. 

  

(2) 

 
 
4 Ucabanga kutsi lenkhulumo yaMlungisi naLomusa ngesifo sengculazi 

inamtselela muni emimangweni yabo? Chaza. 

  

(2) 

5 Bekuyini inhloso yembhali yekufaka sigameko sekucoca kwaMlungisi 

naLomusa ngetinyoni? Sekela imphendvulo yakho. 

  

(2) 
 
   [10] 

 

 SEHLUKO 5 
Mlungisi ucoca nenina kwase kufika Madvodza. LaNdlovu ufisa kutsi Mlungisi 

ateke umfati ngobe sewuneminyaka lemibili asebenta.  Madvodza ufisa kutsi 

ngembikwekutsi Mlungisi ateke Lomusa akacale ente lucwaningo lolujulile 

ngemphilo yaLomusa ngembikwekutibopha.   

 

 
 IMISEBENTI YESEHLUKO:5 TIVIVINYE  

 

 
1 Lendzawo lekwenteka kuyo lesehluko ititjelani tetsamelilwati ngelikhaya 

lakaboMlungisi? 

 (1) 

 
2 Chaza inkinga yaMlungisi ubhekise kulokushiwo ngunina wakhe LaNdlovu.  (1) 

 
3 Catsanisa similo saMlungisi nesebatali bakhe.  (2) 

 
4 Nguwuphi umlayeto Madvodza lawuvetela tetsamelilwati kulesehluko?  (2) 

 
5 Hlola kutsi lakwentako Mlungisi kuyawajabulisa yini emaKhabako 

njengekusho kwakhe. 

  

(2) 

 
6 Uvumelana kanganani nekutsi tetsamelilwati titsi Mlungisi ngumsinsi 

wekutimilela lapha Kabokweni?  Sekela imphendvulo yakho. 

  

(2) 

 
   [10] 

 

 SEHLUKO 6 
Kuvakala kutsi kunemoto lebovu letsatsa emantfombatana ayewugagadlelwa 

abuye abulawe.  Onkhe emaphupho aMlungisi akaveti lokuhle ngaLomusa.  

Mlungisi ufuna kutsenga sibhamu kodvwa ugcina angakasitfoli.  Lomusa 

uboleka imali letinkhulungwane letilishumi temarandi kuMlungisi 

yekukhokhela inhlawulo yekuboshwa kwaSicobolo.  Lemali yebheyili 

yaSicobolo ilandvwa nguNkhangala esikolweni lapho kufundzisa khona 

Mlungisi. Kulapho kugcama khona kutsi boNkhangala naLomusa batsengisa 

tidzakamiva.  BoMlungisi naLomusa bahlangana naMacaleni. Lomusa 

umetfula ngekutsi ngubabe wasemtini lapho endze khona. Ekhaya 

kaKhabako kufika malume waMlungisi longuNdlovu. BoNdlovu abavisisani 

naMlungisi ngekutsi afune kulobola umfelokati. 

 IMISEBENTI YESEHLUKO: 6 TIVIVINYE  

 

 
1 Yini lebangela Lomusa angatilandzeli lemali lapha kuMlungisi?  Nika 

KUNYE. 

 (1) 

 
2 Yini kulesehluko lesingenhla leyenta kutsi Mlungisi abe ngumlingisi losicaba.  (1) 

 
3 Catsanisa sento saNkhangala sekubala imali nebugebengu lobandze 

kulamalanga. 

  

(2) 

 
4 Lomusa ulicili.  Fakazela lesitatimende ubhekise kulendlela letfula ngayo 

boMacaleni naMlungisi kulesehluko. 

  

(2) 

 
5 Hlobo luni lweludvweshu lolutfolakala kulesehluko? Chaza.   (2) 

 

6 Fakazela lenkhulumo letsi lenoveli vele inetibopho telutsandvo, ubhekise 

kulokwentiwa nguMlungisi kulesehluko lesingenhla. 

  

(2) 

 
   [10] 

 

 

 SEHLUKO 7 

Madvodza wekhuta Mlungisi kutsi abocaphela Macaleni uyingoti.  Macaleni 

uhlala alwa lapho efika khona.  Malume waMlungisi uphenyisisa ngemvelaphi 

yaLomusa kodvwa wehluleka kutfola emaciniso ngendzabuko yakhe.  

Macaleni ulwa naMlungisi endlini yaLomusa, umkhiphela umukhwa.  Lomusa 

utjela Mlungisi kutsi usebenta efemini letsite kodvwa atikavumeleki tivakashi 

kutsi tingene.  Lomusa utjela Mlungisi kutsi abasevisisani naMacaleni ngaloko 

sewutawutikhumula tinzilo.  Endleleni leya ekhaya Mlungisi uhlaselwa 

ngemadvodza lamatsatfu amshaya ngeluketane abe aphetse intjumentju 

yaSicobolo layibolekwe nguLomusa.  

 

LaNdlovu utjela Mlungisi kutsi kutawufuneka ashise imphepho kubulawe 

imbuti kucelwe kulabaphasi nangabe afuna kuteka Lomusa. Kulenye 

intsambama Mlungisi utsi uvakashela Lomusa umtfola unaNkhangala 

babala imali lenyenti.  Nabacedza kubala lemali uyahamba Nkhangala. 

Emuva kwaloko kunconcotsa emadvodza angena aphuma lapha endlini 

yaLomusa. Lomusa uvakala atsetsa nalenye kubangwa intjintji. Ngalobo 

busuku Mlungisi uphupha udvoba tinhlanti ugcina ubamba lenkhulu.  

KunaSitsembile uvakashele Mlungisi kepha kufika Lomusa utolandza 

Mlungisi embikwaSitsembile. Ufika uyamtsatsa embikwakhe uhamba naye.  

Endlini yaLomusa kugcwele emaphilisi lawachaza kuMlungisi ngekutsi 

ngewemantfombatana.   Mlungisi unebumatima bekulala ebusuku.  

Uphupha uhamba ngemoto legcina iphendvuke libhayisikili. 
 
 IMISEBENTI YESEHLUKO: 7 TIVIVINYE  

 

 

1 Yini lebeyenta Madvodza ashaywe luvalo nakeva kutsi Mlungisi ubonene 

naMacaleni? 

  

(1) 

 
2 Lamagama aLaNdlovu latsi, ‘Sitayicela ivutsiwe,’ aveta siphi simo semoya?  (1) 

 
3 Chaza kutsi sibekandzaba simsite njani Lomusa kutsi akhone kufihla 

imvelaphi yakhe.  

  

(2) 

 

4 Labaphasi babonakala bamnakekela Mlungisi.  Fakazela lesitatimende 

ubhekise kulokwenteka kulesehluko.  

  

(2) 

 
5 Lesaga lesitsi umjingi udliwa yinhlitiyo sihambelana namuphi umlingisi? 

Sekela Imphendvulo yakho. 

  

(2) 

 
6 Kube bewulijaha bewungashada yini naLomusa?  Sekela Imphendvulo yakho 

ubhekise kulokwenteka kulesehluko. 

  

(2) 

 
   [10] 
 
 
 SEHLUKO 8  

 
BoMlungisi naLomusa babonisana ngetintfo lekumele batente ngenhloso 

yekucinisa lutsandvo lwabo.  Mlungisi ucela Lomusa kutsi baye kadokotela 

bayewuhlola ingati. Lomusa akavumi kuya kadokotela. Utsi akuyiwe kaZwane 

lowelapha ngesintfu.  Bagcina ngekuya kudokotela Ngcamane.  Imiphumela 

yeluhlolo itsi Mlungisi uphilile kepha Lomusa unesifo sinye lesingelapheki 

kepha siyagogobaliswa.  Lomusa kufanele atsatse emaphilisi lagogobalisa 

lesifo.  Bavumelana ngekutsi lemiphumela iyimfihlo yabo bobabili, ayitjelwa 

lomunye umuntfu.  

 IMISEBENTI YESEHLUKO:8 TIVIVINYE  
 

 
1 Sifo sini lesi lesihlasele Lomusa nawufundzisisa lesehluko?  (1) 
 
2 Inyoni ingudvudvu iluphawu lwani? Sekela imphendvulo yakho.   (2) 

 
3 Kwala kwaLomusa kuya kudokotela Ngcamane, kusivetelani ngesimilo 

sakhe? 

  

(2) 
 
4 Phawula ngendlela Mlungisi latsatsa ngayo tintfo nawubuka indlela lemukela 

ngayo imiphumela yeluhlolo lwengati yaLomusa. 

  

(2) 
 
5 Hlola kubumbana kwemphilo yaLomusa Kanye neyelilulwane.  (3) 

 
   [10] 

 

 SEHLUKO 9 
Emalungiselelo emshado asacalile. Tonkhe timphekeleteli titawugcoka 

lokumhlophe kodvwa uma setintjintja titawugcoka lokumnyama khwishi.  Loko 

kuhlelwe nguLomusa. Batali baLomusa abasiyo incenye yalamalungiselelo 

emshado ngobe Lomusa utsi bashona. Kanjalo nakuMlungisi batali abasiyo 

incenye ngobe naMlungisi ulotjolelwa bangani, ebanganini baLomusa. 

Mlungisi utsetse emalangana emsebentini kulungiselela lolusuku lwemshado.  

Kuvela Sikhuni umngani waMlungisi longakasicedzi sikolo. Sikhuni utsi 

uyatisebentisa tidzakamiva kepha akasiyo inkhosi yato. Lomusa ukhombisa 

kungamtsandzi Sikhuni ngobe abona kutsi utawuveta kutsi letidzakamiva 

latidlako utitsenga kuye nebangani bakhe. Nkhangala utsengisa ikhokheyini 

nenyawupe.  

Akagcini ngekungemukeli Sikhuni, naMadvodza utsi akamfuni. Ufuna 

Mlungisi ehlukane naye.  Lomusa uphupha emahlandla lamane bemuka 

nemfula banaMlungisi. Sikhuni ubona Lomusa naMlungisi bangafanelani. 

 

 
 IMISEBENTI YESEHLUKO:9 TIVIVINYE  

 

 
1 Caphuna sigameko lesikhomba kutsi Mlungisi akafuni kuva tintfo letimbi 

ngaLomusa. 

  

(1) 

 
2 Hlobo luni lweludveshu lolutfolakala emkhatsini waMlungisi naSikhuni?  

Sekela imphendvulo yakho. 

  

(1) 

 
3 Ucabanga kutsi Lomusa ulujabulele ngekweliciniso lolusuku 

lwangeMgcibelo? Chaza. 

  

(2) 

4 Umbala lomhlophe nalomnyama uhambisana kanganani nalokwenteka 

ebudlelwaneni baLomusa naMlungisi?  Sekela imphendvulo yakho. 

  

(2) 

 
5 Hlola kutsi yini lebangela bahluti batsi lenkhulumo yaMlungisi isiphukuto? 

‘Tinhlupheko tiphelile nyalo Lomusa.’ 

  

(2) 

 
6 Ngemaphuzu LAMABILI phawula kutsi ungatsatsa tiphi tincumo kube 

bewuphila imphilo lephilwa nguSikhuni kute wente imphilo yakho ibe ncono. 

  

(2) 
 
   [10] 

 

 SEHLUKO 10  
Madvodza uyacolisa kuMlungisi kutsi angeke asaya kuyewulobolela 

Mlungisi ngobe bavelelwe sifo emndenini wakubo.  Uhamba uyewucela 

Sikhuni longumngani wakhe, uyavuma.  Malume waMlungisi uyala 

kuyewulobolela Mlungisi ngobe indzabuko yaLomusa ingacaci, sibongo 

naleminye imininingwane yemndeni waLomusa angayati futsi angayitfoli 

kuMlungisi.  Sikhuni naMadvodza bagcine bavumile kuyewulobolela 

Mlungisi umfati.  Malume waMlungisi uveta kutsi Lomusa uyintsanga 

yaLaNdlovu lokusho kutsi mdzala kunaMlungisi.  Emalobolo abita 

tinkhulungwane letingemashumi lasihlanu temarandi.Kwalotjolelwa 

emcashweni waLomusa. Bantfu labamele umndeni wakaboLomusa 

Nkhambule bekunguMacaleni batsi ngumalume waLomusa, Landziwe 

kanye naNkhangala labegcoke tembatfo tesintfu. 

 

 
 IMISEBENTI YESEHLUKO: 10 TIVIVINYE  

 

 
1 Kulotjolwa kwaLomusa kutivetelani tetsamelilwati nakubukwa sikhatsi 

sekwenteka kwalenoveli? Sekela imphendvulo yakho. 

  

(2) 

 
2 Madvodza ungumlingisi loyindilinga. Fakazela lesitatimende.  (1) 

 
3 Sifundvo sini tetsamelilwati letisitfola kumalume waMlungisi ngekwala 

kuyewumlobolela? 

  

(2) 
 
4 Asitjelani lamavi ngebunjalo baLomusa latsi, ‘Ngingaka nje angikate ngibone 

umntfwana ashada nentsanga yenina’. 

  

(2) 
 
5 Hlola kubumbana kwengcikitsi nemlingisi lomcoka kulesehluko.  (2) 

 
6 Phawula ngekulotjolwa kwaLomusa ubhekise emasikweni nemihambo 

yeMaswati. 

  

(2) 

   [10] 
 

 SEHLUKO 11 
Mlungisi sewusentile sincumo sekutsi ufuna kuteka Lomusa hhayi 

Sitsembile. Ngemuva kwemalobolo Mlungisi naMadvodza bayaticocela. 

Madvodza uphawula kutsi Sitsembile unato timphawu letifunwa ngumndeni 

entfombataneni, loko kwenta bangevisisani. 

 

 
 IMISEBENTI YESEHLUKO: 11 TIVIVINYE  

 

 
1 Ngutiphi timphawu bekufanele titfolakale entfombini letingenta kutsi itekwe 

ibe ngumfati? Nika TIMBILI. 

  

(2) 

 
2 Ngekusho kwembhali Lulwimi lweSiswati lubaluleke ngani? Nika KUBILI.  (2) 

 
3 Myalo muni longawunika lusha kute lungatitfoli lusebentisa tidzakamiva? 

Chaza. 

 2 

 
4 Bekubangelwa yini kutsi Mlungisi atfukutsele nangabe Madvodza aphawula 

lokuhle lokwentiwa nguSitsembile? 

  

(2) 

 
5 Uvumelana kangakanani nalenkhulumo yaMadvodza letsi, ‘Utsini 

ngekuhumusha lesiye sikuve emasontfweni’. Sekela imphendvulo yakho. 

  

(2) 

 
   [10] 

 

 

 SEHLUKO 12 
Sikhuni utsatsa Mlungisi umvakashisa endzaweni lapho kucedvwa khona 
koma.  Batfola Lomusa adzakiwe. Ngelusuku lolulandzelako Mlungisi 
uvakashela Lomusa, uhlangana naNkhangala aphuma kaLomusa.  Lomusa 
udzakiwe utjela Mlungisi kutsi ujabule kakhulu.  Lomusa ungena 
esigezelweni, ugeza sikhatsi lesidze.  Ungena aphetse tintfo letinyenti.  
Ebusuku balele Mlungisi uphupha babe wakhe kungatsi ungenisa bantfu 
esangweni, labanye uyabangenisa labanye uyabavimba.  Kutsite lapho 
kungena intfombatana legcoke timphahla letimnyama, uyivimba kutsi 
ingangeni. 

 

 

Kuyavela kutsi Lomusa utsengisa umtfunti wetinkhukhu, Nkhangala yena 

umhlanganisela batsengi labamhlophe. Lomusa uhlaselwa kugula ungena 

esibhedlela ngenca yekudla kakhulu tidzakamiva.  Tinyanga talaNdlovu titsi 

Lomusa uguliswa kudla tidzakamiva.  Mlungisi uya kuyewuvusela Lomusa 

esibhedlela.  Ngalesikhatsi abuyela ekhaya, uhlangana naMacaleni bayalwa. 

Macaleni udzabula lihembe laMlungisi ngemukhwa.  Sicobolo ufika ekhaya 

kaboMlungisi ubatjela kutsi imali yemalobolo yincane, kumele yengetwe 

ngetinkhulungwane letisitfupha temarandi.   

Lomusa uhlushwa ngemaphoyisa ngalesikhatsi asesibhedlela. Kufika 

lusuku lwemshado waMlungisi naLomusa.  Tihlobo takhe tiyefika, 

naSitsembile uta nemntfwana wabo lapha emshadweni.  Kulindvwe makoti 

solo angabonakali.  Nebatali baLomusa bakhona bobabili lapha 

emshadweni. Kutfolakala Lomusa, Sicobolo, Nkhangala naMacaleni 

baboshwa ngemacala etidzakamiva, kweba, kubulala, kukhwabanisela titolo 

nemahhovisi ahulumende nekutsengisa titfo temtimba. 

 
 IMISEBENTI YESEHLUKO: 12 TIVIVINYE  

 

 
1 Mlungisi utsatfwa njengemlingisi longakholweki. Sekela lesitatimende.  (1) 

 
2 Malume waMlungisi ungumlingisi losicaba.Vumela nobe uphikise 

lesitatimende.Sekela imphendvulo yakho. 

  

(2) 

 
3 Sifundvo sini lesitfolwa tetsamelilwati ngesento sekuboshwa kwaLomusa 

nebangani bakhe? 

  

(2) 

 
4 Phawula ngekuphumelela kwembhali ekusiveteleni ingcikitsi yalenoveli.  (2) 

 
5 Luvutfondzaba lwalenoveli lusendlalelomuva saliphi liphupho? Chaza.  (3) 
 
   [10] 

SIGABA: 2 

 

 

3 EMASU EKUHLUTWA KWENOVELI NETIBONELO LETISENOVELINI  

 

 Nawuhluta inoveli, buka naku lokulandzelako: 

• Sakhiwo nesakhiwana: singeniso (Sendlalelolwati, simonhlalo 

sendzawo, sesikhatsi nesemoya nekuhambelana kwako nemlingisi), 

ludvweshu, kubhebhetseka kweludvweshu, sicakacaka, luvutfondzaba, 

lupholavutfondzaba, siphetfo, sincumo, sikhanyisamcondvo 

nesendlalelomuva. 

• Ludvweshu 

• Kuvetwa kwebalingisi 

• Indzima yemlandzi/ /umlingisi/ umbono 

• Ingcikitsi nemlayeto 

• Umoya, ingwijikhwebu/siphetfo 

• Sikhatsi enovelini 

 

 

 SAKHIWO NESAKHIWANA (Singeniso, ludvweshu, kubhebhetseka 

kweludvweshu, sicakacaka, luvutfondzaba, lupholavutfondzaba, sincumo, 

sikhanyisamcondvo nesendlalelomuva.) kuchazwe kabanti kulomdvwebo 

lolandzelako: 

 

 

  

 

 

Singeniso 

Ku
bh

eb
he

tse
ka

 k
wel

ud
vw

es
hu

 

Sicongo/Luvutfondzaba 
Sicakacaka 

Lipholavutfondzaba/Lubohlololo 

Siphetfo/ Sisombululo 

Kungeniswa kweludvweshu 

 SINGENISO: 
Singeniso kulapho kucala khona indzaba. Esingenisweni kuvetwa umlingisi 

lomcoka (ummeleli) nenkinga labukene nayo, lengiyo leyenta kutsi kube 

neludvweshu enovelini.  Singeniso sibuye sivete nalabanye balingisi 

lababalulekile enovelini, (umcovi, umelekeleli nalabanye balingisi labancane).  

Esikhatsini lesinyenti singeniso sivame kuveta nesibekandzaba lesicuketse 

indzawo lapho indzaba yenteka khona, sikhatsi indzaba leyenteka ngaso nesimo 

sekuhlalisana.  
 

Sibonelo: Singeniso setfula umlingisi lomcoka (ummeleli) longuMlungisi 

nenkinga labukene nayo, yekuteka umfati.  Ungumlingisi lomcoka 

ngobe tonkhe tigameko tiphatselene naye kusukela ekucaleni kute 

kube sesiphetfweni senoveli. Umcovi naye uvetiwe, nguLomusa, 

longumfelokati, lowona tifiso taMlungisi tekuteka umfati lomfanele. 
 

SENDLALELOLWATI, SIKHANYISAMCONDVO, SENDLALELOMUVA 
NESIBEKANDZABA  
 

SENDLALELOLWATI 
Sendlalelolwati ngesimo setintfo lapho inoveli icala khona. Sisekucaleni 

kusengakabi netinkinga. Setfula umlingisi lomcoka nenkinga labukene nayo. 

Sibonelo 
• Mlungisi nenina befikelwa liphupho lelifanako, leyise wamlungisi 

longasekho emhlabeni, Nkamule, Kuleliphupho, uyise waMlungisi utsi 

ufuna Mlungisi ateke umfati ngekushesha.  Mlungisi uyatibuta kutsi 

utawushada nabani. 
 

SIKHANYISAMCONDVO 
Sikhanyisamcondvo siveta simo lesingembikwesigameko lesitsite.  Kuyenteka 

umlingisi abe nelilukuluku lekufuna kwati lokutsite ngalabanye balingisi.  Kuba 

nesimo lesitawenta lomlingisi asukume, kantsi kulapha atewuhlangana 

nalesigameko.  Lesimo lesimente wasukuma sisikhanyisamcondvo. 

 

 

 

 

 

 

 



 
 

31 

 

Sibonelo 
• Simo sekutjintjana ngemagama kwaMlungisi naLomusa ngesimilo 

saNkhangala, kwente mlungisi afune kutibonela kutsi bentani 

nabahlangene.  Kusukuma kwakhe anyenye ayewubahlola ngelifasitelo 

kaLomusa, kumente wahlangana nesigameko saLomusa naNkhangala 

bajovana ngetidzakamiva, babeke emaphilisi latinhlobonhlobo 

embhedeni.  
 

SENDLALELOMUVA 
Lwati lolusenovelini loluveta limuva lemlingisi lelingatiwa tetsamelilwati kute 

tivisise imbangela yesimo lesitsite umlingisi latitfola akuso endzabeni.  

Kuyenteka umbhali avete umlingisi asemncane nendlela lakhule ngayo, leyenta 

abe nguloko langiko endzabeni. 

INCABHAYI:  Titfolele takho tigameko locabanga kutsi tingaba sendlalelomuva. 

 

SIBEKANDZABA 
Sibekandzaba sibaluleke nangabe inoveli ihlutwa kute tetsamelilwati tikwati 

kuvisisa inoveli, ingcikitsi kanye nebalingisi.  Sibekandzaba sehlukaniseke 

ngetincenye letimbalwa letitsintsa loku lokulandzelako: 

 

Simo Sendzawo 
Indzawo indzaba leyenteka kuyo ingaba ngulesuselwa enhloko nobe indzawo 

lephilako futsi leyatiwako. Nakuhlutwa inoveli simo sendzawo singachazwa 

ngekutsi yindzawo lapho sigameko senteka khona.  Umbhali angakhetsa kutsi 

indzaba yenteke emakhaya, edolobheni, elokishini, eplazini, esibhedlela, 

esitaladini, emfuleni, etintsabeni, njll. Umbhali usuke anenhloso letsite ngekutsi 

akhetse indzawo lapho indzaba yakhe afuna yenteke khona, njengekufuna 

kuphumelelisa ingcikitsi yendzaba nobe agcamise lokutsite ngebalingisi kumbe 

indlela yekuphila yebalingisi enovelini.   

Kulenoveli, umbhali uvete letindzawo letilandzelako, letitawuhambisana, 

tibumbane tibuye tifanele lokwenteka kulenoveli kute indzaba ikholweke: 

Sibonelo 
• Lendzaba yenteka eNgodini (Kabokweni) elokishini lelitfutfukile kute 

kube lula kwenta imikhuba levame kwenteka emalokishini, 

njengekutsengiswa kwetidzakamiva, kucashiswa kwetindzawo 

tekuhlala, kwatana kwebahlali bendzawo, nekubona bantfu bekuhamba, 

njll. 

• Kunendzawo lapho kugitjelwa khona ematekisi nemabhasi lokutawenta 

kutsi kube lula kuhlangana kwaLomusa naMlungisi, njll 

• Kunesikolo  - lapho kufundzisa khona Mlungisi naMadvodza 

• Kunendzawo lapho kutsengiswa khona tjwala. Kulapho Lomusa 

nebangani bakhe batfolakala bahuca tjwala khona, anguye yedvwa 

lomsikati, njll. 

• Kunetindlu tekucashisa - lapho kucashe khona Lomusa nanobe 

angenakhaya lakubo futsi atewukhona kwenta bukhohlakali ngobe 

akalawulwa ngumuntfu. 

• Kunesibhedlela - lapho Lomusa acilongwa khona ngalesikhatsi agula 

nalapho Mlungisi ahlangana khona naMacaleni naye ayewuhlola 

Lomusa, njll 

• Kunelibhange - lapho Mlungisi akhokha khona imali yekukhipha Sicobolo 

ejele 

• Kunesiteshi semaphoyisa - lapho avalelwa khona Lomusa nebangani 

bakhe. 

• Kunemasontfo - lapho kumiswe kutsi batawushadela khona boMlungisi 

naLomusa, njll 

Njengobe sekuchaziwe, yonkhe indzawo kufaka ekhatsi naleti letingakabalwa 

lapha ngenhla, umbhali usuke anenhloso letsite ngekutsi ativete. 

 

Simo Sesikhatsi 
Lapha kuchazwa sikhatsi inoveli leyenteka ngaso, sikhatsi lokwenteka ngaso 

tigameko enovelini. Lesikhatsi singaba sanyalo nobe sakudzala, selusuku nobe 

semnyaka, sikhatsi ngetemlandvo, njll.  Umbhali usuke anenhloso letsite 

ngekutsi akhetse sikhatsi lesitsite lafuna indzaba yenteke ngaso, njengekufuna 

kuphumelelisa ingcikitsi yendzaba nobe agcamise lokutsite ngebalingisi kumbe 

indlela yekuphila yebalingisi enovelini. Ngalesinye sikhatsi tintfo letentekako 

naletisetjentiswako endzabeni kuba ngito leticacisa sikhatsi indzaba leyenteka 

ngaso. 

Kulenoveli, umbhali usebentise letintfo letilandzelako, letihambisana, tibumbane 

tibuye tifanele sikhatsi kulenoveli kute indzaba ikholweke: 

Sibonelo 
Lenoveli yenteka esikhatsini sanyalo kute kuphumelele loku lokulandzelako:   

• Lomusa ulotjolwa ngemali kuphela, akusetjentiswa tinkhomo.   

• Lomusa ngumuntfu lomnyama kepha unemngani wemlumbi nobe 

umdzeshi. 

• Lomusa ulotjolelwa emcashweni. 

• Lomusa usebentisa timphahla tesimanje kuzila. 

• BoLomusa nebangani bakhe basebentisa tidzakamiva baphindze 

batitsengise. 

• Kunabodokotela, bahlengikati, bafundzisi nebafundisi. 

• Kusetjentiswa tincingo.  

• Tigitjelwa -Mlungisi usebentisa ematekisi nangabe aya emsebentini 

• Nkhangala ushayela imoto lebovu lesetjentiswe nakutfunjwa Sitsembile 

Njengobe sekuchaziwe, sonkhe sikhatsi kufaka ekhatsi nalesi lesingakabalwa 

lapha ngenhla, umbhali usuke anenhloso letsite ngekutsi asivete. 
 

Simo Sekuhlalisana 
Esimeni sekuhlalisana, kubukwa indlela balingisi labahlalisene ngayo 

endzabeni, lokufaka ekhatsi netinkholelo tabo, kuphilisana kwebangani, 

bomakhelwane, imindeni njll.  Kungenteka balingisi batsandzane, baphilisane 

kahle nobe bahlalele kulwa nekucabana, lokwenta simo semoya enovelini.  

Umbhali usuke anenhloso letsite ngekutsi akhetse simo sekuhlalisana lesitsite 

lafuna indzaba isilandzele, njengekufuna kuphumelelisa ingcikitsi yendzaba 

nobe agcamise lokutsite ngebalingisi kumbe indlela yekuphila yebalingisi 

enovelini. Ngalesinye sikhatsi tintfo letentekako naletisetjentiswako endzabeni 

kuba ngito leticacisa simo sekuhlalisana lesikhona endzabeni.   

Kulenoveli, umbhali uvete letimo letilandzelako, letihambisana, tibumbane tibuye 

tifanele simo senhlalo kulenoveli kute indzaba ikholweke: 
 

Sibonelo: 
• Ekhaya kuboMlungisi bakholwela emasikweni, sikubona lapho 

Mlungisi nenina bahlaselwa ngemaphupho, lokusho kutsi emaphupho 

ayakhuluma. 

• Kutfolakala kucabana lokubangwa kufika kwaLomusa emphilweni 

yaMlungisi kantsi kunaSitsembile lowatiwako emndenini. 

• Kutsatfwa kwebantfu labasikati ngemoto lengatiwa bayobulawa. 

• Kutfolakala bugebengu lobentiwa nguLomusa nebangani bakhe 

bekubulala bantfu, nekukhwabanisela hulumende. 

Njengobe sekuchaziwe, simo sekuhlalisana kufaka ekhatsi nalesi 

lesingakabalwa lapha ngenhla, umbhali usuke anenhloso letsite ngekutsi 

asivete. 
 

LUDVWESHU NEKUBHEBHETSEKA KWALO: 
Ludvweshu yincenye yesakhiwo lecala kwenteka masinyane emva 

kwekwetfulwa kwendzaba.  Ludvweshu lubangelwa kuphambana kwemibono 

nobe tifiso temlingisi lomcoka enovelini.  Ludvweshu lubalulekile enovelini ngobe 

kulokungcubutana nekungevisisani kwebalingisi, kuvela ingcikitsi yendzaba. 

Tetsamelilwati tikhona kubona lokwemukelekako nalokungemukeleki, indlela 

titfo lekulindzeleke kutsi tenteke ngayo, njll. Kungcubutana nekungevisisani 

kwebalingisi kwakha luchungechunge  

 

lwetigameko letibhebhetsekisa ludvweshu. Letigameko tenteka lapho umlingisi 

lomcoka etama kucatulula inkinga labukene nayo elekelelwa nobe ekhwetelwa 

ngulabanye balingisi. Letigameko titfutfuka tite tiyewufika eluvutfondzabeni 

loluholela indzaba esiphetfweni. 

Kulenoveli, umbhali uvete letimo letilandzelako letiveta ludvweshu 

letihambisana, tibumbane tibuye tifanele simo senhlalo kulenoveli kute indzaba 

ikholweke: 
 

Sibonelo: Ludvweshu luba semkhatsini waMlungisi nenina kanye namalume 

wakhe. Loludvweshu lubangwa kungavumelani kwebatali 

baMlungisi ngemfati longumfelokati, Lomusa, lafuna kumteka. 

Lubuye lube khona emkhatsini waMlungisi nababe wakhe 

longasekho lapho akhombisa kungamemukeli Lomusa 

njengamakoti, ngekutsi ametfule embhedeni avuke alele phasi, njll.  
 

Tinhlobo teludvweshu  
Ludvweshu lwehlukaniseke kabili, kunelwangaphandle nelwangekhatsi. 

• Ludvweshu lwangaphandle 
Ludvweshu lwangaphandle lutfolakala emkhatsini webalingisi lababili nobe 

labangetulu lapho bangaboni tintfo ngeliso linye, lokwenta kutsi kube 

nekuphikisana lokuholela ekucabaneni.  

Sibonelo:   Letigameko letibalwe lapha tiveta loluhlobo lweludvweshu. 

Kucabana kwaMlungisi nenina ngaLomusa/ Kucabana 

kwaMlungisi naMadvodza ngaLomusa/ Kucabana kwaMlungisi 

naSikhuni ngaLomusa/ Kucabana kwaMlungisi naMacaleni 

ngaLomusa, njll. 
 

• Ludvweshu lwangekhatsi 
Ludvweshu lwangekhatsi lutfolakala lapho umlingisi adliwa khona 

ngunembeza nobe satelo ngentfo letsite lokungenteka yinhle nobe yimbi.  

Lesatelo sibanga kushayisana emkhatsini wemlingisi nanembeza nobe 

imicabango yakhe.  Lokungcubutana nanembeza kungabangwa 

kutsintseka kwemiva, kuba nelwati lolunyenti, kweswela lwati, nobe indlela 

yekutiphatsa. 

 

Sibonelo: Letigameko letibalwe lapha tiveta loluhlobo lweludvweshu.  

Mlungisi nacabanga kutsi kufanele ateke bani emkhatsini 

waLomusa naSitsembile/ Mlungisi ucabanga kutsi abulale 

Macaleni, nembeza wakhe uphikisana naleso sento/ Mlungisi 

nacabanga kutsi amshade yini Lomusa, njll. 
 

Loku lokulandzelako, kungabangela kutsi kube naletinhlobo letingenhla 

teludvweshu: 

• Ummeleli lophambana nemcovi.  
Kuphambana emkhatsini webantfu lababili kuyimvama emisebentini 

leminyenti yetemibhalo. Nanobe kunjalo, ludvweshu emkhatsini webantfu 

lababili alubi kungcubutana lokubonakalako ngasosonkhe sikhatsi.  

Lungabuye lubitwe ngekutsi ngumuntfu lophambana nalomunye 
umuntfu (ludvweshu lwangaphandle).  

Sibonelo: Kuvela kwemfelokati longuLomusa (umcovi), ngalesikhatsi Mlungisi 

(ummeleli) adzinga kutsatsa umfati lomfanele, kakhulukati ngobe 

abengakase ateke. Lokuvela kwalomfelokati kubangele 

kungcubutana kwemibono kubo bonkhe bantfu labasondzelene 

naMlungisi. 

• Umlingisi lophambana nemvelo.  
Letinye tintfo letingabanga ludvweshu tingafaka ekhatsi imvelo. Timo 

temvelo letehlukene letifana netilokatana, simo selitulu, tifo, njll. 

tingaphatamisa tifiso temlingisi lomcoka. Kulwa kwemlingisi naletimo, 

etama kutincoba, kubanga ludvweshu.  

Lungabuye lubitwe ngekutsi ngumuntfu lophambana nemvelo 
(ludvweshu lwangaphandle).  

Sibonelo: Mlungisi unekungabata simo semphilo yaLomusa lokwenta kutsi atsi 

kuyewentiwa luhlolo lwengati. Imiphumela yaloluhlolo leveta  kutsi 

Lomusa unesifo lesingelapheki, iletsa kungcubutana emkhatsini 

waMlungisi nemvelo, njll. 
 

• Umlingisi lophambana nemihambo yemmango nemasiko   
Kuphambana nemihambo yemmango kwenteka lapho umlingisi 

angahambisani netintfo letemukelekile letentiwa ngummango nobe 

emasiko lalandzelwa ngulowo mmango, njll.   
 
 

 
Lungabuye lubitwe ngekutsi ngumuntfu lophambana nemmango 
(ludvweshu lwangaphandle) 

 
Sibonelo: Mlungisi uteka umfelokati kube emasiko nemihambo yemmango 

lahlala kuwo akuhambisani nalesento. Lokungcubutana kubanga 

ludvweshu emkhatsini waMlungisi nemasiko, njll.  
 

CAPHELA: Loku lokungenhla, tibonelo letimbalwa taletinhlobo teludvweshu. 

Incabhayi ingakuwe kutsi utitfolele takho tibonelo enovelini. 
 

SICAKACAKA 
Sicakacaka enovelini sitfolakala lapho tigameko setenyuke tafinyelela ezingeni 

lelisetulu leliyisa indzaba esicongweni. Tintfo tisuke setishubile.  Esikhatsini 

lesinyenti, tetsamelilwati seticala kuba ngemacembu, kubonakale umlingisi 

letimesekelako naletifisa kutsi aphumelele.  Lokuvamile esicakacakeni kutsi 

tetsamelilwati tititsatsele tincumo ngaleticabanga kutsi kutawenteka.  Lesigaba 

senoveli siholela indzaba eluvutfondzabeni. 

Sibonelo: Kufika kwaSitsembile kucanganisa tintfo kuMlungisi lokubangwa 

kutsi wonkhe umuntfu esekele Sitsembile, kakhulukati ngobe 

utetfwele. Kufika kwaMlungisi esibhedlela natewuvusela Lomusa, 

aphambane naMacaleni, kwenta tintfo tishube ngobe Mlungisi 

akasevisisi kutsi kuchubekani emkhatsini wabo.  Kwenta 

sicakacaka nobe tetsamelilwati ticabange kutsi Mlungisi 

utawutfukutsela, ehlukane naLomusa, kumiswe umshado, 

kodvwa Mlungisi akazange akunake loko. Wachubeka 

nemalungiselelo emshado. Loku kuholela indzaba 

eluvutfodzabeni. Konkhe loku kwenta tetsamelilwati tingati kutsi 

umshado utawubakhona nobe cha.  Letinye tifuna kuphumelele 

Sitsembile kantsi letinye tifuna kuphumelele Lomusa, kakhulukati 

leti letenta bugebengu naye. 
 

LUVUTFONDZABA: 
Luvutfondzaba lusicongo sendzaba.  Luyincenye letfokotelwa tetsamelilwati 

ngobe lusuke lucondzene ngco nemibuto lebetinayo esicakacakeni.  Lemibuto 

iyaphendvuleka.  Inkinga leyetfulwe ekucaleni kwenoveli seyiyacatululeka nobe 

iyasombululeka. 

 
 
Sibonelo: Imibuto yekuphumelela kwemshado waLomusa naMlungisi 

iyaphendvuleka ngekutsi Lomusa agule, alaliswe esibhedlela 

kantsi sewutawuboshwa angasaveli emshadweni.  Yonkhe 

imikhuba yakhe yebugebengu, Mlungisi labengayetsembi, yavela 

ebaleni, nebatali bakhe labesolo abafihla, bavela. Loku kwabuye 

kwaphendvula nemibuto yetetsamelilwati lebeyinato 

esicakacakeni. 
 

LUPHOLAVUTFONDZABA: 
Lupholavutfondzaba lutfolakala emva kweluvutfondzaba. Kulapho tonkhe 

tehlakalo nobe tigameko lebetisezingeni lelisetulu, letilandzela sicongo seticala 

kwehla. Lupholavutfondzaba luvamise kunika imininingwane lengasadzingeki 

enovelini. Akusiwo onkhe-ke emanoveli laba nalesigaba sesakhiwo.  
 

Utsini umbono wakho ngelupholavutfondzaba kulenoveli? 

SIPHETFO  
Siphetfo sisonga konkhe lebekwenteka enovelini.  Inoveli ingaphetseka 

ngetindlela letehlukene.  Umbhali angayiphetsa ngekusombululeka kwenkinga 

yemlingisi longummeleli, angayiphetsa ngekushiya tetsamelilwati nembuto nobe 

ayiphetse ngengwijikhwebu. Inoveli lephetseke kahle nguleyo levamise 

kuphelela eluvutfondzabeni, lapho inkinga isombululeka khona.  

 

Sibonelo: Kungafiki kwaLomusa emshadweni wakhe naMlungisi ngobe 

agula, alale esibhedlela, nekutsi sewuboshiwe, kusiphetfo 

salenoveli.  Yonkhe imikhuba yakhe yebugebengu, Mlungisi 

labengayetsembi, ivela ebaleni. Batali baLomusa labesolo atsi 

akanabo, bayavela.  

Utsini umbono wakho ngesiphetfo salenoveli? 

 

INGWIJIKHWEBU 
Ingwijikhwebu yenteka lapho indzaba iphetsa ngesigameko tetsamelilwati 

lebetingasilindzeli. Tigameko letisuke tenteke ekucaleni nalapho indzaba 

itfutfuka ativeti nakancane kutsi kungahle kwenteke lesigameko lesenteka 

esiphetfweni.   

 

 

 

 

Sibonelo: Kuya kwamalume waMlungisi emshadweni bekungakalindzeleki 

ngobe washo kwagcwala umlomo kutsi angeke alugcobe kulowo 

mshado. Kuvela kwebatali baLomusa kube watsi bashona nako 

kuyingwijikhwebu.  Kute lobekalindzele kutsi bangatfolakala 

kulowo mshado. Kungefiki kwaLomusa emshadweni 

labewulangatelele kangaka, bekungakalindzeleki. Bekwatiwa 

kutsi Lomusa angahle aboshwe ekugcineni, kepha hhayi 

ngelusuku lwemshado.  

Utsini umbono wakho ngengwijikhwebu yalenoveli? 

SAKHIWANA: 
Sakhiwana siyindzatjana lephelele leyincenye yendzaba lenkhulu lecocwa 

enovelini yonkhe.  Kulesinye sikhatsi singafaniswa nenoveli lemfisha ngekhatsi 

enovelini lephelele.  Naso sakhiwana sinesakhiwo lesiphelele. Kufanele 

sakhiwana siphatselane nenoveli yonkhe, kulesinye sikhatsi singakhishwa, 

indzaba ichubeke ngaphandle kwekuphatamiseka. 

 

Sibonelo sesakhiwana: 
Kufika kwaNkhangala atewubala imali naLomusa acedze ahambe. 

Sibekandzaba: Kusendlini kaLomusa. 

Balingisi: Lomusa, Nkhangala naMlungisi. 

Inkinga: Yimali lebalwako Mlungisi angayati kutsi ibuyaphi. 

Ludvweshu: Kucabana kwaMlungisi naLomusa ngekungafuni kumtjela 

kutsi lemali yani nekutsi yini ibalelwe kakhe. 

Sicakacaka: Kungena kwebantfu bangakalindvwa lomunye atewufuna 

umetjiso.   

Sicongo: Kuvela kwemuntfu abange umsindvo atsi utewulandza tintfo 

takhe letishiywe nguNkangala. 

Siphetfo: Kutsetsa kwaMlungisi atsi akasafuni Lomusa avulele lomunye 

umuntfu. 

LUHLA LWEBALINGISI ENOVELINI  
 

BALINGISI LABATFOLAKALA KULENOVELI LETSI: TIBOPHO TELUTSANDVO 
Mlungisi Mhlanga, Khabako:  Ulichawe/ Ummeleli kulenoveli. Unguthishela, ubukene 

nenkinga yekuteka umfati. 

LaNdlovu: Ngunina waMlungisi 

Ndlovu: Ngumalume waMlungisi. Utsandza emasiko. 

 

Lomusa Nkhambule Umngumcovi kulenoveli. Yintfombatane lengumfelokati 

letsandzana naMlungisi. 

Sitsembile Singani saMlungisi sakadzeni lesinguthishelakati 

Nkhangala 

 

Intfombatane yemlumbi lengumngani waLomusa. 

 

Madvodza: Ngumngani waMlungisi lohlala ameluleka njalo, 

unguthishela. 

Sikhuni: Ngumngani waMlungisi, umsita ngeteluleko. 

Macaleni: Indvodza yasemakhaya leyatana naLomusa ledvume 

ngekulwa. 

Sicobolo: Ngumngani waMadvodza naLomusa. 

TINHLOBO TEBALINGISI   
 

 TINHLOBO TEBALINGISI ENOVELINI 
 
Umbhali usebentisa balingisi kwendlulisa umlayeto lafuna kuwutjela 

tetsamelilwati.  Balingisi bantfu labacanjwe ngumbhali enovelini. Balingisa 

imphilo nobe tento talowo lokukhulunywa ngaye enovelini. Babalulekile ngobe 

umbhali ubasebentisa kuvetela tetsamelilwati ingcikitsi, tifundvo, timilo 

nemilayeto enovelini.  Balingisi kumele bakholweke ngobe umbhali usuke 

abhala ngalokwenteka emimangweni lesiphila kuyo.  Kuyenteka ngalesinye 

sikhatsi bangakholweki ngobe basuke benta tintfo letingakholweki emphilweni 

yetetsamelilwati.  Kunetinhlobo letehlukene tebalingisi enovelini letifaka ekhatsi 

laba labalandzelako: 

 

• Ummeleli.  
Lomlingisi ulichawe lenoveli.  Umbhali usebentisa yena njengelichawe 

kutsi kube nguye lowendlulisa imicabango nemibono leminyenti yembhali 

enovelini.  Lemicabango angayendlulisa ngetento, ngenkhulumo, 

ngekucabanga, ngetembatfo nekuchumana nalabanye balingisi.  Tonkhe 

tigameko letisenovelini tibukene naye.  Lomlingisi usheshe etfulwe 

enovelini nenkinga labukene nayo.  Lomlingisi ushukana nenkinga 

labukene nayo kusukela ekucaleni kwenoveli kute kube sekugcineni. 

 

Sibonelo: Umlingisi lomcoka (ummeleli) nguMlungisi, nguye labukene 

nenkinga yekuteka umfati.  Ungumlingisi lomcoka ngobe 

tonkhe tigameko tiphatselene naye kusukela ekucaleni kute 

kube sesiphetfweni. 

 

• Umcovi. 
Lona ngumlingisi lophikisana nekuphumelela kwemmeleli nobe lobanga 

kutsi kube neludvweshu enovelini ngekutsi aphikisane netifiso nobe 

imibono yemlingisi lomcoka. Esikhatsini lesinyenti uma endleleni 

yemmeleli.  Naye wetfulwa ekucaleni kwenoveli.   

Sibonelo: Umcovi nguLomusa longumfelokati. Uvela emva kwekuvumelana 

kwaMlungisi nenina kutsi kufanele ateke umfati. Mlungisi 

uselijaha, kulindzeleke kutsi ateke itfombi leyintsanga yakhe, 

ngenhlanhla lembi, angakasomi nekusoma, chamu umfelokati 

lomuhle, uma endleleni yakhe. Lutsandvo lwaMlungisi luwele 

lapho imihambo nemasiko emmango lahlala kuwo 

angakwemukeli kuganwa ngumfelokati. Lomusa uvetwe 

esingenisweni senoveli. 

 

• Balingisi labesekelako:  (Balekeleli nebakhweteli) 
Esikhatsini lesinyenti besekela babuye bagcamise ummeleli nemcovi.  

Umelekeleli wesekela ummeleli, umkhweteli yena esekele umcovi. 

 

Sibonelo: Madvodza, Sikhuni, Malume waMlungisi, LaNdlovu, besekela 

Mlungisi ngekumecwayisa ngetintfo letimbi letentiwa nguLomusa 

nekumkhutsata kutsi ehlukane naye, njll. 

Nkhangala, Sicobolo naMacaleni, besekela Lomusa kutsi kudliwe 

Mlungisi ngobe anemali asebenta kahle anguthishela, njll. 

 

• Umlingisi loyindilinga nobe logucukako: 
Umlingisi loyindilinga ngulologucukako atfutfuke ahambisane nekutfutfuka 

kwesimo salokwenteka enovelini. Akabambeleli entfweni yinye futsi 

uyatimisela kwemukela nobe aphikise imibono yalabanye balingisi lapho 

kufanele khona.    

 

Sibonelo: LaNdlovu ungumlingisi logucukako ngobe ekucaleni akamfuni 

makoti longumfelokati, kutsi emkhatsini wendzaba, amemukele 

atsi akushiswe imphepho, kuhlatjwe nembuti kuncengwe 

emadloti nobe antjintje similo nangabe afuna kuba ngumakoti. 

Loku kukhomba kuba yindilinga, agucuke ahambisane 

nalokwenteka endzabeni. 

Malume waMlungisi naye akamfuni Lomusa, uze wala 

nekuyewulobolela Mlungisi, kepha ekugcineni uyagucuka, 

utfolakala eta emshadweni wemshana wakhe, njll. 

• Umlingisi losicaba nobe longagucuki.  
Umlingisi losicaba, ngumlingisi longagucuki, longatfutfuki ahambisane 

nekutfutfuka kwetintfo enovelini.  Nangabe angumlingisi lonesimilo lesibi, 

siba sibi kusukela ekucaleni kuze kube sekupheleni kwenoveli.  Lona 

ngumlingisi longantjintji bunjalo bakhe nanobe simo sigucuka. 

 

Sibonelo: Mlungisi ungumlingisi losicaba ngobe nanobe abona kutsi 

kukhona lokungahambi kahle ngaLomusa, akukho tinyatselo 

latitsatsako kute kube sekugcineni lapho Lomusa aboshwa 

khona nebangani bakhe, kuvela bonkhe bubi lababentako. 

 

INCABHAYI: Tifunele bakho balingisi lobona kutsi bangaba ticaba nobe babe 

tindilinga kulenoveli. 

 

 EMASU EKUVETWA KWEBALINGISI 
Kunemasu umbhali lawasebentisako kuveta balingisi labasenovelini.  Indlela 

labaveta ngayo iba neligalelo ekutfutfukiseni indzaba nasekuveteni ingcikitsi, 

imilayeto netifundvo.  Emasu umbhali lawasebentisako afaka ekhatsi kubaveta 

ngekubetsa emabito, kubachaza yena ngekwakhe, abentise tento letitsite, 

abavetwe ngulabanye balingisi, bativete bona ngenkhulumo umbhali labafunta 

yona, ngetembatfo labagcokisa tona, ngetibongo netinanatelo, njll. 

 

• KUBETSA EMABITO  
Umbhali wetsa umlingisi libito. Umlingisi angalilandzela nobe angalilandzeli 

libito letsiwe lona. Umlingisi kutsi uyalilandzela libito, kubonakala ngekutsi 

ente tintfo nobe ehlelwe tigameko letihambelana nalo. Umbhali usuke 

asivetela kutsi umlingisi ungumuntfu lonjani.  

 

Sibonelo: Madvodza uyalilandzela libito lakhe ngobe lakukhulumako 

kuyakha futsi kunebudvodza. Ubonakala ekhuta, ayala, akha 

aphindze abonise Mlungisi ngemphilo. Akangeni shice 

etindzabeni tabo. 

Macaleni kusho umuntfu lotsandza abuye atfolakale anemacala. 

Uyalilandzela libito lakhe ngekutsi atsandze ludlame ngekulwa 

naMlungisi endlini yaLomusa amshaya nasendleleni ngesikhatsi 

abuyela ekhaya. Utibandzakanya nebugebengu lobumenta 

agcine aboshiwe ngemacala etidzakamiva nalokunye, njll. 

• KUBACHAZA YENA NGEKWAKHE 
•  

Umbhali angamchaza yena ngekwakhe umlingisi asebentise umlandzi. 

Kuyenteka amchaze simo sakhe, kutiphatsa kwakhe, similo sakhe, njll.  

Esikhatsini lesinyenti usuke achaza timphawu nobe tintfo letingeke tivele 

malula enkhulumeni yebalingisi nobe balingani babo endzabeni. 

 

Sibonelo: Lomusa, umchaza simo sakhe ekucaleni kwenoveli lapho atsi 

khona, ‘…. kuchamuke siphashaphasha sentfokati, sifike sime 

edvute naye. Imhlophe cwa, tinwele tilungiswe ngebunono 

lobukhulu. Tinhle, tihlangene, tikanywe kahle. Unelihwanca 

leliphuphutelako lelicishe titsintse sihlatsi. Tinjani tona tihlatsi 

tayo, ungafunga utsi atigcotjiswa tiyapholishwa, njll.   

 

• KUBAVETA NGETENTO TABO 
Umbhali angabaveta ngekubentisa tento letitawuveta simo nobe similo 

sabo.  Esikhatsini lesinyenti letento tivele timbeke ebaleni umlingisi kutsi 

ungumuntfu lonjani. Kakhulukati tiveta loko lokusuke kufihlakele umbhali 

langeke atsandza kutsi umlingisi akusho ngemlomo wakhe.  

 

Sibonelo: Macaleni uvetwe angumuntfu lotsandza ludlame ngobe ulwa 

abuye ashaye Mlungisi. Ulwa naMlungisi endlini yaLomusa 

ambangisa Lomusa. Ushaya Mlungisi endleleni lapho abuyela 

ekhaya kubo. Umhlanganyela nalamanye emadvodza lamabili.. 

Nkhangala uvetwe njengemuntfu lotsandza tidzakamiva. 

Mlungisi umbona endlini yaLomusa utijova ngetidzakamiva, njll. 

 

• KUBAVETA NGENKHULUMO YALABANYE BALINGISI 
Umbhali angaveta umlingisi ngenkhulumo yalabanye balingisi. Balingisi 

bangacoca ngalomunye umlingisi, baphawule ngebunjalo bakhe kantsi 

ngaleyo ndlela tetsamelilwati setitfola kutsi uluhlobo luni lwemlingisi.  

 

Sibonelo: Sikhuni uvetwa yinkhulumo yaMlungisi kutsi akakafundzi lapho 

atsi, ‘Sikhuni washesha wawufulatsela umnyango wesikolo 

nanobe alunguta esekhondari.  Ngati imphilo yabo kusukela 

sisakhula kute kufinyelele manje.’ 

• KUBAVETA NGEKUTSI BALINGISI BATIKHULUMELE BONA 
NGEKWABO 
Umbhali angamveta ngekutsi umlingisi atikhulumele yena ngekwakhe 

kutsi ungumuntfu lonjani. Umlingisi angacoca nalomunye umlingisi, 

atisho bunjalo bakhe kantsi ngaleyo ndlela tetsamelilwati setitfola kutsi 

uluhlobo luni lwemlingisi.  

 

Sibonelo: Sikhuni uvetwa yinkhulumo yakhe nakhuluma naMlungisi kutsi 

ungumlingisi lodla tidzakamiva, lapho atsi, “Ngiyavuma kutsi 

ngiyatisebentisa tidzakamiva kepha angisiyo inkhosi yato. 

Ngingumhambi walendlela nanobe ngingasayifuni. Ngangena 

kancane kancane kwagcina kukakhulu. Sekulukhuni kubuyela 

emuva ngobe setisemitsanjeni yami. Sengivuka ngato 

ngembulukusa, ngidle tona emini, ngidle tona njengetilalelo tami.’’ 

 

• KUBAVETA NGETEMBATFO NOBE TIMPHAHLA TABO 
Umbhali angaveta umlingisi ngekumgcokisa tembatfo letitawukhomba 

tetsamelilwati kutsi ungumlingisi lonjani. Timphahla umuntfu latigcokako 

tiyamchaza kutsi uyini, usebenta kuphi futsi wentani.  Timphahla tikhuluma 

lokunyenti ngemphilo yemlingisi. 

 

Sibonelo: Lomusa uvetwe agcoke timphahla letimnyama letikhomba 

tetsamelilwati kutsi uzilile nanobe titesimanjemanje. Lenzilo ichaza 

kutsi Lomusa ushonelwe yindvodza, ungumfelokati. Letembatfo 

tibuye tivete lolunye luhlangotsi lwesimilo sakhe ngobe titsi tiyinzilo 

tibuye tibe timfisha, tipheshulwe ngumoya kamalula, 

lokungemukeleki emmangweni kutsi umuntfu loshonelwe agcoke 

tembatfo taloluhlobo. 

Mlungisi uvetwe agcoke timphahla letihloniphekile, libhantji 

nathayi, letimenta afaneleke kuba nguthishela, umuntfu lokumele 

bafundzi bambone asibonelo lesihle kubo nasemmangweni 

wonkhe, njll. 

• KUBAVETA NGETIBONGO NOBE NGETINANATELO  

Umbhali angaveta umlingisi ngekumbongelela. Lokubongelela kuvela 

ngalabanye balingisi. Letibongelelo tisetjentiselwa kuncenga lomunye 

umlingisi, kuveta imvelaphi yakhe, kudzambisa lulaka, kucela, njll. 

Tetsamelilwati tibona ngesimongcondvo lapho tibongo tisetjentiswe 

khona kutsi umlingisi usuke atisebentiselani. 

 

Sibonelo: Lomusa, uvetwe abongelela dokotela Zwane ngobe ametsemba 

kutsi utamcilonga ngendlela lekahlele tamjabulisa. Lokubongelela 

Zwane abetama kuhhunga Mlungisi kutsi avume bayewucilongwa 

ngesintfu nanobe kungazange kube yimphumelelo, njll.  

KUBAVETA TIMILO TABO: 
Lelishadi lelingentasi liveta timilo tebalingisi labakulenoveli nendlela letibonakala ngayo. 

 

 

SIMILO SEMLINGISI BUFAKAZI BALESIMILO 
LOMUSA 

Ngumcambimanga Utsi akanabatali bashona kepha bayaphila. 

Utsi usebenta efemini kantsi utsengisa tidzakamiva. 

Utsi bekafisa kuba nguthishela kantsi sikolo samehlula. 

Utjela bantfu emanga ngemvelaphi yakhe. 

 

Licili Wenta ngatsi utsandza Mlungisi ngekumtsengela timphahla 

nakashelwe timphahla takhe. 

Wetfula Macaleni njengababe wasekhaya bese Mlungisi umetfula 

njengemngani kube singani sakhe. 

 

Unesimilo lesibi Ugana umfana lomncane agcoke inzilo. 

 

Usigebengu Utsengisa tidzakamiva. 

Utfolakala etindzaweni letisicedzakoma. 

Uboshelwe kukhwabanisa. 

Uboshelwe kutfumba abulale bantfu. 

Unebangani lababi, bahlanganiswe bugebengu. 

 

Usichomoketi Utsatsa Mlungisi embikwaSitsembile. 

Sitsembile utfunjwa yimoto lebovu lesetjentiswa bangani 

baLomusa. 

 

MLUNGISI 
Unemanga Utsi Sitsembile ngumngani wamake wakhe. 

Uyenga Sitsembile, utsi uya ebanganini bakhe kantsi uya 

kuLomusa. 

 

Ukhohliseka lula Ukholwa konkhe lokushiwo nguLomusa. 

 

Unenhloko lelukhuni Akalaleli nakhutwa ngunina, malume nebangani bakhe. 

 

Unesibindzi Ukhona kumelana naMacaleni nobe atjelwa kutsi uyingoti. 

Uhamba ebusuku. 

 

Unebuntfu, luvelo 

nesihawu 

Usita Sicobolo aboshiwe ngemali yebheyili. 

 

Uvela Lomusa ngekuba yintsandzane. 

Uyakhala ngalesikhatsi abona kutsi uvisa Sitsembile buhlungu. 

 

Utsatsela tintfo phasi Akawanaki emaphupho lamecwayisako. 

Uboleka bantfu imali anganaso siciniseko sekutsi bangahle 

bayibuyise. 

Akanandzaba nesimilo lesibi saLomusa. 

Utsandzana naLomusa acala kumbona 

Ufuna kushada Lomusa angayati imvelaphi yakhe. 

 

LANDLOVU 

Unelulaka Utsetsisa Mlungisi ngekuganwa ngumfelokati. 

  

Unemaciniso Akamfihleli kutsi akamtsandzi lomfelokati. 

  

Ucotfo Uneteluleko letinhle emntfwaneni wakhe. 

 

Unenhlonipho Uyawahlonipha emasiko. 

Ukholelwa kutsi emaphupho ayakhuluma. 

 

MALUME WAMLUNGISI 
Ulandzela emasiko Akavumi kulobolela Mlungisi umfelokati. 

 

Unelulaka Uphenyisisa Mlungisi ngaLomusa. 

 

MADVODZA 

Uhlakaniphile Uneliso lekubona tintfo. 

Unesiphiwo sekuyala, ekhute abuye ecwayise. 

 

Unenhlitiyo lenhle Ulobolela Mlungisi ngobe umndeni ungafuni. 

Wesekela Mlungisi ngelusuku lwemshado. 

 

MACALENI 
Unenhlitiyo lembi Utsandza kulwa nobe imphi. 

Uyatfumba, usigebengu futsi uyabulala. 

 

SITSEMBILE 

Uyahlonipha Uhlonipha umndeni waMlungisi. 

Uhlonipha naLomusa kube ayimbangi yakhe. 

 

Uyabeketela Ubeketelele Mlungisi kuko konkhe lokubi lakwenta kuye. 

 

SICOBOLO 

Unenhlitiyo lembi 

 

Uyatfumba futsi uyabulala. 

 

Utsandza imali Utsatsa imali yemalobolo aLomusa abuye atsi iyashoda. 

SIKHUNI 
Sigebengu Ugcoka timphahla letidulile kodvwa akasebenti. 

Usebentisa kakhulu tidzakamiva. 

 

Unebudlelwane lobuhle 

nebangani bakhe 

Unebungani lobuhle naMlungisi, ute uyamsingatsa nalobola 

Lomusa. 

 

UMLANDZI ENOVELINI   

 

 Umlandzi nguye loteka nobe lococa indzaba enovelini. Wetfulela setsamelilwati 

tigameko letenteka enovelini.  Umlandzi angaba ngulomunye webalingisi nobe 

abe ngumbiki angabi yincenye yenoveli. 

 
TINHLOBO TEBALANDZI  

 

• Umlandzi longumuntfu wekucala lokhulumako 

Lomlandzi uteka yonkhe indzaba.  Lomlandzi uyincenye yebalingisi 

endzabeni.  Ubonakala ngekutsi yonkhe intfo layitekako uyicondzisa 

kuye ngco ngekusebentisa bo-: ‘ngi, mine, si, tsine, sa,’ njll. Lomlandzi 

lococako utsintseka ngco nalokwenteka endzabeni.  

 

• Umlandzi locishe angusatikonkhe 

Lomlandzi utsi akefane nemlandzi wekucala ngekutsi naye uyakhona 

kutjela tetsamelilwati nemivanemicabango yebalingisi. Lomlandzi 

uyincenye yebalingisi endzabeni. Lokumenta ehluke kulomlandzi 

wekucalakutsi lakutekako akukacondzani naye ngco ngekusebentisa 

tabito temuntfu wesitsatfu (lokukhulunywa ngaye), bo –: ‘yena, bona, 

tona,’ njll. Imiva nemicabango yebalingisi uyiveta ngekwembono 

wakhe, tetsamellwati tiva ngaye, tibambelela kuletikuva ngaye 

lokungenteka kutsatse luhlangotsi nobe kungakholweki. 

 

• Umlandzi longusatikonkhe 

Lomlandzi wati konkhe lokwentekako kulowo nalowo mlingisi 

losendzabeni. Wati imiva nemicabango yebalingisi futsi angabuye 

ayichaze loku indzaba ichubeka. Lomlandzi akesiyo incenye yendzaba 

kodvwa ukhona kwati abuye achaze konkhe ngebalingisi.  

 

• Umlandzi longumbiki wendzaba   
Lomlandzi ungumbiki lococa ngetigameko letenteka endzabeni. 

Uvamise kubika ngendlela yemuntfu wekucala (lokhulumako) nobe 

wesitsatfu, (lokukhulunywa ngaye.) Lomlandzi akesiyo incenye 

yebalingisi bendzaba.  

Umlandzi loteka Tibopho Telutsandvo ngumlandzi longusati konkhe ngobe 

utjela tetsamelilwati imicabango nemiva yebalingisi. 

INCABHAYI: Utsini umbono wakho ngemlandzi walenoveli? 

 

INGCIKITSI YENOVELI  

 

 Ingcikitsi sisusa lesenta umbhali abhale indzaba. Ingumgogodla wendzaba. 

Umbhali ubhala indzaba ngobe kukhona lafuna kukutjela tetsamelilwati 

lokungenteka kube kuhle nobe kube kubi, kulesinye sikhatsi usuke afuna 

kulungisa simo lesitsite lesenteka emimangweni tetsamelilwati letihlala kuyo. 

Tetsamelilwati titfola ingcikitsi nangabe setifundze yonkhe inoveli.  

 

Sibonelo: Kulenoveli letsi Tibopho Telutsandvo ingcikitsi lutsandvo. 

 

 

UMLAYETO  

 

 Umlayeto ngumyalo lowenta tetsamelilwati ticaphele nobe tecwayiseke kutsi 

tintfo tini lekumele titente nalokumele tingatenti emphilweni. Lenoveli iveta 

imilayeto leyehlukahlukene lekumele icashelwe tetsamelilwati 

njengakuletibonelo letilandzelako: 

Sibonelo: Emajaha abocaphela kutsi buhle bentfombi buyinkhohliso, 

nekubukeka kwayo kulite. Lomusa yintfombatana lenhle kepha 

lenesimilo lesibi. (Likhiwane lelihle ligcwala tibungu.)  

 

Nangabe ungumuntfu kumele ubotsatsa tecwayiso nobe imiyalo 

yalabanye bantfu. Mlungisi akatitsatsanga tecwayiso tenina 

tamalume wakhe nebangani bakhe, kungako watitfola 

asasenkingeni yekungaveli kwamakoti ngelilanga lemshado. 

 

Umjingi udliwa yinhlitiyo ngobe Mlungisi utikhetsele loyo 

lotsandvwa yinhlitiyo yakhe, akakhetselwa bangani nobe batali 

bakhe. 

 

SIFUNDVO  

 

 Sifundvo lwati lolutfolwa tetsamelilwati ngemphilo emuva kwekufundza inoveli. 

Esikhatsini lesiyenti, sifundvo sitfolakala emva kwekugcina nobe kwephulwa 

kwemyalo. Kulesinye sikhatsi akubi nemyalo kepha indlela tintfo letenteka 

ngayo, tinika sifundvo kulabanye.  Lesifundvo singavela ngendlela balingisi 

labavetwe ngayo. (Tento tabo, kutiphatsa kwabo, kugcoka kwabo nendlela 

lebatsatsa ngayo tintfo. Lenoveli inetifundvo letehlukahlukene). 

 

Sibonelo: Kungatsatsi imiyalo leyakhako yebatali nebangani ungatitfola 

usenkingeni njengaMlungisi lotfolakala adliwa imali, agcina 

angakashadi ngobe lomfati labetsi uyamteka, batali nebangani 

bakhe bebamecwayisile kutsi akalungi, waphikelela ngekutsi 

uyamtsandza.  

Bubi lobentako bugcina buphumele ebaleni, njengaLomusa 

nebangani bakhe batitfola baboshiwe, kwatiwa velonkhe kutsi 

batigebengu.  

Bugebengu abukhokheli. Ungayitfola imali ngebugebengu kepha 

utawugcinela ejele. 

 

 

 UMOYA NELIPHIMBO 
 
UMOYA 
Umoya simo semiva balingisi labatitfola bakuso esimeningcondvo lesitsite. 

Esikhatsini lesinyenti umoya uvetwa ngemagama netento lokusetjentiswa 

balingisi nobe yinkhulumo yabo. Lesimongcondvo singabenta bajabule, 

bakhatsateke, batondzane, batsandzane, babe selusizini njll.  

Sibonelo: Simo semoya siyashuba ngalesikhatsi Mlungisi ahlangana 

naMacaleni esibhedlela nakuyewuvuselwa Lomusa. Mlungisi 

uyenyanya nabona Macaleni naye atewuvusela Lomusa kube 

sekusondzele kutsi bashade.  

Simo semoya siletsa lusizi kuSitsembile ngalesikhatsi Lomusa 

alandza Mlungisi embikwakhe. Loko kumvisa buhlungu ugcina 

uyakhala, naye Mlungisi ugcina uyakhala. 

Kufika kwaMlungisi esontfweni ngelusuku lwemshado, alindze 

Lomusa angaveli, kwantjinja simo semoya, saba sekwetfuka 

nekukhatsateka kutsi makoti kungenteka angefiki kulomshado, 

njll 

Titfolele letinye tigameko letiveta simo semoya kulenoveli. . 

 

LIPHIMBO NOBE ITHONI 
Liphimbo enovelini lisho kukhulumela etulu nobe phasi, nekukhetseka 

kwemagama lasetjentiswa enkhulumiswaneni yebalingisi. Lesimo seliphimbo 

siletsa ingucuko esimeni semoya walabanye balingisi nobe tetsamelilwati.  

 

Sibonelo: Livi lababe waLomusa ngelusuku lwemshado, nemagama 

lawashoko, ‘sabulawa siphila,’ antjinjta simo semoya ehholeni 

lemshado sibe sekumangala nekudvumala ngemanga 

aLomusa. 

Imphendvula yaMlungisi lengavisiseki ngesikhatsi Malume 

wakhe abuta ngesibongo nemvelaphi yaLomusa, yenta simo 

semoya wamalume sishube, sigcwale intfukutselo, njll   

Titfolele letinye tigameko letiveta livi lelisivusamoya kulenoveli. 

KULANDZELANA KWETIGAMEKO - SIKHATSI ENOVELINI    
 

SEHLUKO UMNYAKA NESIKHATSI 
SEMNYAKA 

KWENTEKANI 

Sehluko 1 Inyanga yekucala Indzaba icala ekuseni Mlungisi 

aya emsebentini. Uhlangana 

naLomusa uyamtsandza. 

Sehluko 2 Inyanga yekucala 

 

Mlungisi uphupha uyise acosha 

intfombatane legcoke timphahla 

letimnyama. 

Sehluko 3 Inyanga yekucala Kutfunjwa kwaSitsembile. Mlungisi 

utfola Nkhangala naLomusa 

basebentisa tidzakamiva. 

Sehluko 4 Inyanga yekucala Mlungisi ufuna kuvusa likhaya 

lababe wakhe. Akabavisisi 

bangani labanyenti baLomusa. 

Sehluko 5 Inyanga yesibili Sicobolo uboshiwe. Mlungisi 

ubaboleka imali yebheyili. 

Sehluko 6 Inyanga yesibili Kunemoto lebovu letfumba 

emantfombatane, bawagagadlele 

baphindze bawabulale. 

Sehluko 7 Inyanga yesibili Mlungisi ulwa naMacaleni. 

Sehluko 8 Inyanga yesibili BoLomusa naMlungisi benta 

luhlolo lwengati. 

Sehluko 9 Inyanga yesitsatfu Kwentiwa emalungiselelo 

emshado. Kuvela kutsi batali 

baLomusa bashona. 

Sehluko 10 Inyanga yesitsatfu Kulotjolwa Lomusa ebanganini 

futsi emcashweni. 

Sehluko 11 Inyanga yesitsatfu Madvodza uphawula kutsi 

Sitsembile unato timphawu 

letifunwa ngumndeni 

entfombataneni. 

Sehluko 12 Inyanga yesitsatfu  Lusuku lwemshado waLomusa. 

Uyaboshwa Lomusa nebangani 

bakhe. Batali baLomusa bayavela. 

SIGABA: 3  
 

KUHLOLA INOVELI   
 

EMAZINGA EKUVISISA KWENGCONDVO NAKUHLOLWA (KUHLELWA 
KWEMIBUTO YEKUHLOLA) 

  

 

Imibuto yenoveli ibutwa kulandzelwa emazinga ekuvisisa kwengcondvo lasihlanu lafaka 

ekhatsi lawa lalandzelako: 
  

 

 1 Imibuto lesebaleni. 

2 Kuhlelembisa kabusha. 

3 Kutitsatsela tincumo/ Kucabangela. 

4 Kuhlola.  

5 Kuncoma. 

  

 

Lamazinga ahlelwa abe tigaba letintsatfu letilandzelako: 

 

o Imibuto lesebaleni nekuhlelembisa kabusha  

(1 & 2) = 40% 

o Kucabangela = 40% 

o Imibuto lelukhuni: Kuhlola nekuncoma  

(4 and 5) = 20% 

  

 

 INDLELA YEKUHLOLA 
 

• Kungabutwa imibuto lemibili  

• Umbuto wekucala uba ngumbuto wendzabambhalo. Lonemamaki la-25  

• Umbuto wesibili uba imibuto lemifisha. Lenemamaki la-25 

• Mhlolwa kulindzeleke kutsi ukhetse emkhatsini wendzabambhalo nemibuto 

lemifisha, ungayiphendvuli yomibili imibuto. 

• Lokubalulekile kutsi nangabe ukhetse kuphendvula umbuto wendzabambhalo 

emdlalweni, uphocelelekile kutsi kulesigaba uphendvule imibuto lemifisha. 

Nangabe ukhetse kuphendvula imibuto lemifisha emdlalweni, uphocelelekile 

kutsi kulesigaba uphendvule umbuto wendzabambhalo. 

• Ekugcineni kwalesigaba, utawube anemamaki la- 25. 

SIGABA: 4  
 

INDZABAMBHALO   
 
Indzabambhalo iyimphendvulo yakho yembuto lodzinga ubhale indzaba lebhekiswe 

etheksthini yeTemibhalo loyifundzile.  Lapha uhumusha, uhlole, uhlatiye, uphawule 

ngaloko lobutwe kona. Ucaphuna tigameko enovelini kute wesekele emaphuzu akho 

laphendvula loku lobutwe kona. Indzabambhalo inesingeniso, umtimba nesiphetfo.   

 

Esingenisweni khombisa kutsi uyasivisisa sihloko ngekuchaza emagama labalulekile 

kuloku lophendvula ngako.  Nangabe ubutwe ngemasu ekuvetwa kwebalingisi, 

esingenisweni, chaza kutsi balingisi bantfu labacanjwe ngumbhali kute 

aphumelelise tinhloso tekubhala lenoveli yakhe. Kute abavete kahle kunemasu 

lasetjentiswako ekubaveta njengekubetsa emabito, tembatfo labatigcokako, tento 

tabo, labakushoko labanye ngaye. Veta kutsi utawubhala ngemasu lasetjentiswe kuveta 

labo balingisi lobutwe ngabo ngalendlela labalandzelana ngayo. Loko kwenta kutsi 

tindzima takho titselelane emanti futsi tibumbane. 

 

Emtimbeni wendzaba, yetfula imibono yakho wesekele ngekubhekisa enovelini.   

Sebentisa emagama akho uphindze ucaphune enovelini.   

 

Esiphetfweni bhala ngeluvo lwakho ngesihloko lesibutiwe, usonge loko lebewubhala 

ngako. 

  

 
   (10) 

 
TIBONELO TEMIBUTO LEYINDZABAMBHALO   

 

SIGABA B:  INOVELI   
 

Kulesigaba kunemanoveli lamabili netemdzabu. Wena-ke khetsa ibe YINYE ngaloyifundze 

eklasini lonyaka uphendvule ngayo. 

  

 

CAPHELA:  Khetsa emkhatsini WENDZABAMBHALO NEMIBUTO LEMIFISHA kuleyo 

noveli/temdzabu loyifundzile. Nangabe ukhetsa kuphendvula umbuto 

wendzabambhalo kulesigaba, uphocelelekile kutsi ESIGABENI C 

uphendvule imibuto lemifisha. 

SIBONELO 1   
 

UMBUTO 10: UMBUTO LOYINDZABAMBHALO    
 

TIBOPHO TELUTSANDVO – JJ Thwala    
 

 Bhala indzabambhalo lapho uchaza khona kutsi, umuntfu nakunentfo 

layitsandzako emphilweni yakhe, akekho lomunye longamehlukanisa nayo 

ngisho kungaba netihibe letitsite. Fakazela lenkhulumo ubhekise kuMlungisi.  

 

Indzabambhalo yakho ayibe nemagama langabi ngaphasi kwala-340 kodvwa 

angabi ngetulu kwala-390.  

 

 

 

 

 

 

[25]  
 

 

SIBONELO SEMPHENDVULO    

 

UMBUTO 10: UMBUTO LOYINDZABAMBHALO   

 

TIBOPHO TELUTSANDVO – JJ Thwala   

 

Sakhiwo sendzabambhalo kumele sivete singeniso, umtimba nesiphetfo. 

 
Umuntfu nakunentfo layitsandzako emphilweni yakhe, akekho lomunye 
longamehlukanisa nayo, ngisho kungaba netihibe letitsite. 
 
Singeniso 
Mhlolwa ulindzeleke kutsi uchaze sihloko naloko latawucoca ngako kulendzabambhalo 

yakho, ngekusho kutsi, umuntfu nakunentfo layitsandzako nanobe bantfu bangatsini 

ngayo, akehlukani nayo njengaMlungisi labetsandza Lomusa lokwatsi nanobe 

ahlangabetana nebumatima elutsandvweni lwabo wangehlukani naye.   

Umtimba. 
Mhlolwa ungaveta kabanti tigameko letiveta lokuphatselene naMlungisi, lokufaka ekhatsi 

letigameko letilandzelako:  Sib. 

 
• Kugcoka kwaLomusa inzilo - Kwatsi nanobe Lomusa azilele indvodza yakhe, 

Mlungisi wangayekeli kumsoma, wachubeka ngobe amtsandza. 

• Kushaywa nguMacaleni - Kwatsi nanobe Macaleni amlwisa ngaLomusa, yena 

wangayekeli kumtsandza. 

• Kusetjentiswa kwetidzakamiva nguLomusa - Kwatsi nanobe abona Lomusa 

asebentisa tidzakamiva, akatange amlahle, uchubeka utsandzana naye ute 

uyamlobola. 

• Kuhamba ebusuku kwaLomusa - Utsi nanobe atibonela kutsi Lomusa uhlala 

nemadvodza ebusuku, lapho kunatfwa khona tjwala, Mlungisi akehlukani naye, 

uchubeka nekwenta emalungiselelo emshado. 

• Kuba ngumngani waNkhangala - Kutsi nanobe Lomusa angumngani wemuntfu 

loshushumbisa tidzakamiva, Mlungisi akamlahli, kodvwa uchubeka nekumtsandza. 

(Naleminye imibono lenembako yemukelekile.) 

 

Siphetfo 
Mhlolwa songa konkhe loku lococe ngako lapha ngenhla, ngekuphawula kutsi, impela, 

lutsandvo Mlungisi labenalo ngaLomusa alutange lucedvwe tihibe lahlangabetana nato 

emphilweni yakhe. 

 
CAPHELA: caphuna tigameko letisenovelini letesekela imibono yakho. 

 

BONA EMARUBHRIKI EKUMAKWA KWENDZABAMBHALO, SICHIBIYELO B ne C   
[25] 

SIBONELO 2   
 

UMBUTO 10: UMBUTO LOYINDZABAMBHALO   

 

TIBOPHO TELUTSANDVO – JJ Thwala   

 

 Bhala indzabambhalo lapho ucoca khona ngetigameko letiveta ingcikitsi 

yalenoveli ebaleni.  

 

Indzabambhalo yakho ayibe ngemagama langabi ngaphasi kwala-340 kodvwa 

angabi ngetulu kwala-390.  

 

 

 

 

[25]  
 

 

UMBUTO 10: UMBUTO LOYINDZABAMBHALO   

 

SIBONELO SEMPHENDVULO  2   

 

TIBOPHO TELUTSANDVO – JJ Thwala   

 

Sakhiwo sendzabambhalo kumele sivete singeniso, umtimba nesiphetfo. 

 

Tigameko letiveta ingcikitsi yalenoveli ebaleni. 

 
Singeniso  
Mhlolwa chaza sihloko ubuye uvete ingcikitsi lelutsandvo kulenoveli. 

 
Umtimba 
Mhlolwa veta kabanti tigameko letentiwa balingisi letikhombisa lutsandvo, lokuyingcikitsi 

yalenoveli. 

 
• Mlungisi usoma Lomusa. 

Mlungisi usi acala kuhlangana naLomusa uyamsoma, akafuni nekwati kutsi 

utalwaphi nekutsi ugcoke inzilo nje, ushonelwe ngubani kodvwa batsandzana. 

 

• Kukhetsa Lomusa kunaSitsembile. 
Kwatsi nanobe Mlungisi ashelwe timphahla tingakatfungelwa ngemlilo, emuva 

kweliphupho leyise lelicosha intfombatane legcoke lokumnyama, akazange akunake 

konkhe loko, uchubeka utsandza Lomusa kunaSitsembile. 

• Sitsembile ubeketelela Mlungisi. 
Sitsembile ukhombisa lutsandvo kuMlungisi ngalesikhatsi Mlungisi akhetsa 

kuhamba naLomusa embikwakhe, loko akukamenti walahla Mlungisi kepha 

wambeketelela atitjela kutsi utawubuya kuye. 

 

• Mlungisi ucabana naMacaleni. 
Mlungisi ukhombisa kutsandza Lomusa ute ulwa naMacaleni kubangwa Lomusa, 

ute ucabanga lisu lekubulala Macaleni kute atewusala naLomusa, angabangiswa 

ngumuntfu ngobe amtsandza. 

 

• Mlungisi ulobola Lomusa. 
Ukhombisa lutsandvo ute ukhetsa kutfuma bangani bakhe boMadvodza 

kuyewumlobolela Lomusa ngobe malume wakhe angakavumi kuyewumlobolela 

ngetizatfu tekutsi Lomusa akatiwa lapho adzabuka khona.   

(Naletinye tigameko letingakabalwa lapha letigcamisa lutsandvo lebetentiwa 

ngulabalingisi lababalwe ngenhla, temukelekile.) 
 

SIPHETFO:  
Mhlolwa songa konkhe loko lococe ngako lapha ngenhla, ngekuphawula kutsi tintfo 

letentiwa ngulabalingisi tiveta ingcikitsi lelutsandvo ebaleni. 

 

CAPHELA: Mhlolwa kumele ucaphune tigameko letisencwadzini letesekela imibono 

yakho. 

 

BONA EMARUBHRIKI EKUMAKWA KWENDZABAMBHALO, SICHIBIYELO B na C  [25] 

SIGABA: 5   
 

IMIBUTO LEMIFISHA   
 

 Nangabe ukhetse kuphendvula imibuto lemifisha, ulindzeleke kutsi 

wente loku: 

 

Emibutweni lemifisha, unikwa itheksthi lenemagama la-350 letsetfwe 

enovelini.  Phendvula imibuto lesuselwa kuletheksthi.  Letinye 

timphendvulo utatitfola kuletheskthi.  Leminye yalemibuto 

itawuhlolisisa kuvisisa lwati lonalo ngenoveli yonkhe, balingisi, 

timphawu, tigameko nengcikitsi.  Leminye imibuto itawubuta umbono 

wakho ngalokwenteka enovelini. 

Loluhlobo lwemibuto ludzinga lamakhono lalandzelako: 

• Kuvisisa umcondvo losebaleni wenoveli.  Kufanele utfole 

lwati lolubekwe sobala enovelini. 

• Likhono lekuhlelembisa lwati enovelini.  Ungabutwa kutsi 

ufinyete emaphuzu labalulekile nobe ucatsanise balingisi. 

• Likhono lekunika imininingwane lengakavetwa ngalokusobala 

ngekusebentisa lwati lonalo ngalenoveli.  Ngalamanye 

emagama kusho kutsi ucagele NOBE ucabangele.  Loku 

kungafaka ekhatsi kuchaza indlela tinongo tenkhulumo 

letitsintsa ngayo kuvisisa kwakho inoveli, kuchaza tingcikitsi 

nobe kucatsanisa balingisi. 

• Likhono lekuhlola timphawu tenoveli ubeke imibono yakho 

ususela elwatini lolutfole enovelini. 

• Ungabutwa kutsi uvumele nobe uphikise sitatimende nobe 

ucoce kabanti ngetinhloso temlingisi tekwenta lokutsite. 

• Likhono lekubeka umbono neluvo lwakho ngebalingisi, 

uncome.  Ungabutwa umcabango wakho ngemiva yemlingisi 

nahlangana nesimo lesitsite nobe uphawule ngekutsi wena 

bewungenta njani nangabe utitfola usesimeni lesifanako nalesi 

salomlingisi.  Ungabutwa kutsi ucoce ngekutsi sitayela 

sembhali sisita njani kuchaza imiva yemlingisi. 

• Nika imininingwane lelingene linani lemamaki lanikwe imibuto 

ngekwehlukana kwayo. 

TIBONELO TEMIBUTO LEMIFISHA   
 

SIBONELO 1   
 

UMBUTO 11:    
 

TIBOPHO TELUTSANDVO – JJ Thwala    
 

 'Washesha kangaka kubuya Mlungisi?' Ngunina lowo sekabuta Mlungisi.  

'Sisheshe saphuma nje make lamuhla, kukhona lapho siya khona njengamanje. 

Ngitawubuya.'  

'Usheshe ubuye ngobe ngifuna kutsi sikhulume lendzaba yakho.'  

'Ngeke ngisheshe kubuya, kuhle siyicoce kusasa lendzaba loyishoko make.'  

 

'lnkinga yami kutsi nje angisakwati kulala Mlungisi. Uma ngike ngatsi ngiyalala 

uyihlo uyangivutsela utsi ngithuleleni ngingakutjeli kutsi tsatsa umfati.'  

'Ngiyeva make ngetsembe sitayilungisa leyo ndzaba.'  

 

Wabona Mlungisi kutsi cha lendzaba yakhe imatima. Naye akalali, impela 

akatsatse tinyatselo tekusombulula lenkinga. Litsemba labuyela kuLomusa. 

Watilungisa kahle, wakama enhloko, wapholisha neticatfulo takhe.  

 

Waphuma kabo wenyuka nemgwaco sekayohlangabeta Lomusa. Akatange 

ahlale sikhatsi lesidze. Wefika Lomusa ashaye tona futsi letimnyama kodvwa 

hhayi letifana netayitolo. Atsi uma abuka letingubo Mlungisi akhumbule 

emagama aMadvodza, buhle baLomusa buwususe lomcondvo lomfikelako.  

 

Bahamba balinganisile boMlungisi naLomusa. Abone Mlungisi kutsi 

bayalingana. Wakheke kahle Lomusa. Kuba yinkhosikati kumfanele impela. 

Abatange bacoce kakhulu endleleni. Lomusa imibuto leminyenti bekatsi 

utayiphendvula nabefika endlini. Batsite nabefika endlini, wavula Lomusa 

bangena.  

 

'Ngiyetsemba awuketi ngetindzaba telutsandvo lapha Mlungisi.  

Ngikutsatsa njengesivakashi sami nje.' Wathula dvu njengemuntfu longeva 

etindlebeni Mlungisi. Wabona kutsi inkinga labekatsi utayicatulula udlala 

ngesikhatsi. Kwathula endlini kwate kwachuba yona intfombi.  

 

 

 

 

5  

'Wathula Mlungisi manje?'  

'Ngicabanga lenkhulumo yakho. Yini ungafuni sicoce ngobe ngiyakutsandza?' 

'Sekwacocwa nami, ngagana, ngendza, ngafelwa.'  

'Kahle bo!'  

'Ngicinisile kunjalo. Bengicabanga kutsi ubonile ngifaka tingubo letimnyama.' 

Agucuke simungulu futsi Mlungisi nakeva lendzaba. Acedze agcolotele Lomusa 

emehlweni. Ambambe lihlombe amsondzete kuye kancane kutsi uma 

sebatewucabuzana, ahlehle Lomusa.  

 

'Kulungile ngitawucabanga Mlungisi. Usebenta muphi umsebenti?'  

'Nginguthishela.'  

'Hawu, kantsi usebenta kahle kangaka?' Kutse lapho sekaphuma emnyango 

Mlungisi, wavalelisa ngekucabuza. Washesha wayolala ngobe bekajake kutsi 

kuse. Lokwacaka kutsi liphupho leyise alibuyanga ngalelolanga, kodvwa kunina 

labuya. Wacabanga lenkinga yalomuntfu lofuna Lomusa, langati kutsi 

kutakwentekani.  

[Likhasi 5–7]  

35  

 

 

11.1 Nguyiphi lemfihlo Lomusa labefihlela Mlungisi yona?  (2)  

 

11.2 Lenkhulumo yaLomusa lekulenoveli letsi, 'umuntfu lotawusihlanganisa 

sewutfolakele,' imveta kutsi bekaphila yiphi imphilo?  

 

(2)  

 

11.3 Libito lemuntfu livamise kumlandzela. Fakazela lenkhulumo ubhekise 

kuMacaleni ngemihambo nemasiko eSiswati, emphilweni yakhe.  

 

(2) 

 

11.4 Bhala tigameko leTIMBILI letikulenoveli letifakazela kutsi Lomusa abenaye 

nembeza.  

 

(2) 

 

11.5 Shano umehluko lokhona emkhatsini wendlela latekwa ngayo Lomusa nendlela 

lesetjentiswa emimangweni yalomuhla nakutekwa umfati.  

 

(2) 

 

11.6 Bekungenteka yini kutsi simo semphilo yaMlungisi sifane nesimo semphilo 

yaLomusa? Sekela imphendvulo yakho.  

 

(2) 

11.7 Nguyiphi imbangela leyenta Lomusa ajakele kushada naMlungisi babe 

bangakafundzani kahle?  

 

(2) 

 

11.8 Nangabe bewungateyamanisa naLomusa, bewungamecwayisa ngayiphi 

indlela kulemphilo labekayiphila? Nika KUBILI.  

 

(2) 

 

11.9 Ngekubona kwakho, uyowentani Sitsembile nemntfwanakhe emshadweni 

waMiungisi naLomusa?  

 

(2) 

 

11.10 Nguliphi ligalelo lebelitawuba khona emphilweni yaMlungisi kube wateka 

Sitsembile emva kwekuboshwa kwaLomusa? Nika KUBILI.  

 

(2) 

 

11.11 Ngabe sihloko salenoveli sikhetseke kahle yini? Sekela imphendvulo yakho.  (2) 

 

11.12 Humusha lesaga lesitsi, 'Likhiwa lelihle ligcwele tibungu,' ubhekise 

kulokwenteka kulenoveli.  

 

(3)  

 

  [25] 
 

TIMPHENDVULO TESIBONELO 1   

 
UMBUTO 11: IMIBUTO LEMIFISHA   

 
TIBOPHO TELUTSANDVO – JJ Thwala   

 

11.1 Yimfihlo yekutsi usigebengu/ Kutsi udla tidzakamiva/Kutsi usidzakwa.  (2) 

 

11.2 lmveta angumuntfu longalubhadzi esontfweni/ Ubephila imphilo 

yekungakholwa/ Akanalo libandla lacondzene nalo. 

  

(2) 

 

11.3 Macaleni uhlalela kwenta emacala, ushaya Mlungisi ngalesikhatsi bahlangana 

kaLomusa, kubeka umuntfu sandla kulicala/ Utfolakala aboshwa 

naboLomusa ngemacala ekutsengisa tidzakamiva, kuntjontja nekubulala. 

  

 

(2) 

 

11.4 Ugcoka inzilo emva kwekushona kwemyeni wakhe/ Kumnika intjumentju 

yaSicobolo kutsi ativikele ngayo/ Wafihlela Mlungisi similo sakhe lesibi/  

Kukhuluma liciniso kutsi wabaleka ekhakhakhe, njll. 

(Naleminye imibono lenembako yemukelekile.)   

  

 

 

(2) 

11.5 Lomusa ulotjolelwa emcashweni kantsi emimangweni lesiphila kuyo intfombi 

ilotjolelwa kabo/ Akabikwa kulabadzala ngembikwekulotjolwa kantsi 

emimangweni lesiphila kuyo intfombi iyabikwa ekhabojaha kucala.  (Naleminye 

imibono lenembako yemukelekile.)   

  

 

 

(2) 

 

11.6 Labavumako batawesekela ngekutsi:  

Kungenteka Lomusa abegula, lokungenteka kutsi lokugula angakwendlulisela 

Mlungisi. 

Labangavumi batawesekela ngekutsi nanobe Lomusa agula ngeke 

amengcisele Mlungisi ngobe doktelawatsi akativikele ngelijazi 

lemkhwenyane nabaya emacasini. 

(Naleminye imibono lenembako yemukelekile.) 

  

 

 

 

 

 

(2) 

 

11.7 Wesaba kutsi Mlungisi angate antjintje umcondvo ngaletintfo latibonako 

letinjengetidzakamiva, bese akasachubeki nekumtsatsa/ Uyambona kutsi 

unemali utamudla malula nasangumkakhe ngalokusemtsetfweni. 

(Naleminye imibono lenembako yemukelekile.)   

  

 

 

(2) 

 

11.8 Imibono itawehluka ifake ekhatsi lokulandzelako: 

Kumecwayisa kutsi ehlukane netidzakamiva/Kumecwayisa kutsi ayekele 

bugebengu ngobe utawuboshwa/Kumecwayisa kutsi alindze kute kufike 

sikhatsi sekukhumula inzilo bese uyagana/Kumecwayisa kutsi akhetse 

bangani labatambonisa indlela lenhle, njll. 

(Naleminye imibono lenembako yemukelekile.)   

  

 

 

 

 

(2) 

 

11.9 Uyewutibonela ngewakhe emehlo kutsi impela Mlungisi uyashada/ Ufuna 

kuyewuhlaza Mlungisi ngekumjikijela ngemntfwana/ Ufuna kuyewumisa 

umshado ngobe naye anemntfwana naMlungisi, njll. 

(Naleminye imibono lenembako yemukelekile.)   

  

 

 

(2) 

 

11.10 Mlungisi abetawuphila kahle ngaphandle kwetinkinga njengobe Sitsembile 

abengayenti lemikhuba leyentiwa nguLomusa/Abetawusimama ngasetimalini 

ngobe bekutawubete umuntfu lomcela imali ngemachinga ngobe Sitsembile 

ayasebenta/Abengeke abe netinkinga teliphupho leyise, njll. (Naleminye 

imibono lenembako yemukelekile.)  

  

 

 

 

(2) 

11.11 Imibono itawehluka, labatsi sikhetseke kahle batawesekela ngekutsi:   

Mlungisi ubanjwe tibopho telutsandvo lwekutsandza Lomusa, angakhoni 

kuphuma kuto njengobe nesihloko sikhuluma ngeTibopho Telutsandvo. 

(Naleminye imibono lenembako yemukelekile.) 

Labatsi asikakhetseki kahle batawesekela ngemaphuzu lanembako.  

  

 

 

 

(2) 

 

11.12 Lesaga sisho kutsi umuntfu angaba muhle kantsi lukhulu lolubi lalufihle 

ngekhatsi kwakhe njengaLomusa lomuhle kepha tento takhe timbi, udla ubuye 

utsengisa tidzakamiva, uyantjontja futsi ungumbulali. 

(Naleminye imibono lenembako yemukelekile.) 

  

 

 

(3) 

 

   [25] 

TIBONELO TEMIBUTO LEMIFISHA 2   
 

UMBUTO 11:    
 

TIBOPHO TELUTSANDVO – JJ Thwala    
 

 'Uma lomfelokati afuna kutewugana lapha, mtjele ehlukane nayo yonkhe 

lemikhuba layigilako. Uma eta naletintfo takhe lapha, uyosontseka intsamo afe 

luhlangotsi. Akadlali emadloti alapha ekhaya.'  

 

Etfuke kakhulu Mlungisi nakeva unina akhuluma ngalendlela. Atsi usatsi ufuna 

kuphendvula achubeke unina. 'Uma lidloti lingacasuka mfana wami, ngeke 

nishade ngisho kushada kodvwa loku.'  

 

Abone Mlungisi kutsi kufuna acunge sibindzi abukane ngco naLomusa. Avalelise 

kunina. Esuke lapho acondze endlini ayophumula. Imicabango ihlale kuye. 

Atitjele kutsi nobe kumatima kepha ayikho intfo letamvimbela kutsi ashade 

naLomusa.  

 

Angakhoni nekwenta emalungiselelo esikolo ngalelo langa Mlungisi. Wabe 

usatsi ubhala loku ente liphutsa. Atsi ulungisa ngalapha konakale ngalapha. 

Kubuye kufike umcondvo lotsi aketame lisu lekuyekelisa Lomusa tjwala. Acakwe 

kutsi lisu akanalo. Kulokunye ate ative sekacasukile. Atitjele kutsi kuncono afike 

acabane naLomusa kube kanye. Nangabe bacabanela kutsi kulunge simo sabo 

kuncono.  

 

Lokulula kunako konkhe kucosha Nkhangala, Lomusa angaba ngumuntfu. 

Kungenteka naletintfo letishiwo ngaye tingaphela, butfongo bumbambe kulobo 

bumnyama. Avuke ngakusasa acondze esikolweni. Afune Madvodza kumbuta 

ngaletintfo lebetishiwo ngunina ngaLomusa. Bamtjele kutsi utsite Madvodza 

utawufika emini. Alindze Mlungisi ate efike Madvodza.  

'Ndvodza, kunjani?'  

 

'Cha, kulungile Madvodza.'  

'Tintfo atihambi kahle. Uvile kutsi Lomusa usesibhedlela?'  

'Batsi bekaphetfwe yini Madvodza?'  

'Kuncono uyotivela khona esibhedlela mnaketfu. Nami anginalwati.'  

 

 

 

 

 

5  

'Uhanjiswe ngubani esibhedlela?'  

'Phela bekakhona lomngani wakhe lokutsiwa nguNkhangala.'  

Athule Mlungisi. Asole ngatsi lokugula loku kunaNkhangala ekhatsi. Yini ashiye 

Lomusa aphilile ekuseni kufike Nkhangala agule? Abone kutsi lobungani babo 

buyingoti kulomshado letama kuwulungisa naLomusa.  

 

Kutsi nakuphuma sikolo aphume aphangise Mlungisi aphikelele esibhedlela. 

Kutsite kuvulwa egedeni ngesikhatsi sekungena abesamile. Ahambe asheshise. 

Endlule ephoyiseni abute liwadi lalabasikati. Bamkhombe, acondze khona. 

Kugcwele ewadini lapho. Abute kulomunye umhlengikati.  

 

'Ngicela kubona Lomusa mhlengikati.'  

'Ufike nini?'  

'Itolo.'  

'Uphetfwe yini?'  

'Angati mhlengikati. Akaketi nami lapha esibhedlela.'  

Umhlengikati watsi ababuke emabhukwini. Asheshe alitfole ligama laLomusa. 

Abuke Mlungisi umhlengikati. Asuke lapho abite lomunye umhlengikati. Batsi 

kukhuluma angeva Mlungisi kutsi batsini.  

'Ndvodzana, sitakukhombisa yena, kodvwa uma ufuna kukhuluma naye ubuye 

kusasa.'  

'Ngiyeva mhlengikati.'  

 

Ahambe Mlungisi alandzele umhlengikati loyo. Nembala nguye Lomusa. 

Usakatekile embhedeni uchunywe emaphayiphi. Abuke Mlungisi esuke anikine 

inhloko, ahambe.  

[Likhasi101–103] 

11.1 Ngutiphi letento taLomusa letishubisa umoya kuletheksthi lengenhla? Nika 

KUBILI. 

 

(2) 

 

11.2 Bhala KUBILI lebekucabanisa Mlungisi nenina.  (2) 

 

11.3 Umbhali walenoveli umveta anesimilo lesinjani lomhlengikati lokhombisa 

Mlungisi lapho kulele khona Lomusa? Sekela imphendvulo yakho.   

 

(2) 

 

11.4 Bhala tintfo LETIMBILI letikhomba simo sesikhatsi kuletheksthi.  (2) 

11.5 Bangani bayasitana kulesinye sikhatsi. Bhala emahlandla LAMABILI lapho 

Nkhangala akhombisa loko kuLomusa.  

 

(2) 

 

11.6 Ucabanga kutsi yini leyenta Lomusa abaleke ekhaya kubo? Nika KUBILI  (2) 

 

11.7 Phawula ngalamagama lakhulunywa nguMlungisi awacondzise kunina latsi, 

'Usho kutsini nawusho njalo, kantsi nawe sewungumhlengikati?'  

 

(2) 

 

11.8 Tetsamelilwati tifundzani ngaLaNdlovu kulenkhulumo yakhe kuletheksthi 

lengenhla? 

 

(2) 

 

11.9 Nika umbono wakho ngalokutsi Mlungisi eve ngaMadvodza kutsi Lomusa 

usesibhedlela.  

 

(2)  

 

11.10 Ngabe lamavi latsi, 'Lidloti lingacasuka, ngeke nishade,' aba yimphumelelo 

ngayiphi indlela? Chaza.  

 

(2)  

 

11.11 “Lijingi lidliwa yinhlitiyo.” Chaza lesaga ubhekise kuMlungisi.  (2)  

 

11.12 Phawula ngetintfo LETINTSATFU lebetihlupha Mlungisi engcondvweni yakhe  (3) 

 

  [25] 

TIMPHENDVULO TESIBONELO 2   

 

UMBUTO 12: IMIBUTO LEMIFISHA   

 

TIBOPHO TELUTSANDVO – JJ Thwala   

 

12.1 Ngemanga/kutsengisa insangu/kunatsa tjwala, njll.   

(2) 

 

12.2 Kwephuta kuteka umfati/ Liphupho leyise/ Kuteka Lomusa kunaSitsembile, njll. 

(Naleminye imibono lenembako yemukelekile.) 

  

(2) 

 

12.3 Umveta angumuntfu lonenhlitiyo lenhle nalonesineke, njengobe amemukela 

abuye amsita kutsi atfole ligama laLomusa etincwadzini tasesibhedlela. 

  

(2) 

 

12.4 Sikolo –sikhatsi sanyalo ngobe kunetikolo letiyintfo yalomuhla/ Sibhedlela –

sikhatsi sanyalo ngobe kunetibhedlela letiyintfo yalomuhla/ Emabhuku 

lekubhalwa kuwo labagulako etibhedlela - sikhatsi sanyalo ngobe kunemabhuku, 

bantfu bakwati kubhala, leyintfo yalomuhla, njll. (Naleminye imibono lenembako 

yemukelekile.) 

  

 

 

 

(2) 

 

12.5 Kumtfwala amyise esibhedlela ngalesikhatsi agula/Kumpheleketela kaboMlungisi 

ngalesikhatsi alandza Mlungisi/ Kumtfwalela imitfwalo ayiyise lapho aya khona, 

njll.  

(Naleminye imibono lenembako yemukelekile.) 

  

 

 

(2) 

 

12.6 Ufuna kuyewuchuba imikhuba yakhe lemibi endzaweni lapho angatiwa 

ngumuntfu khona/ Wesaba kutsi uzilile/ Ufuna kuyewutidlela emalobolo akhe 

nakungenteka atekwe futsi, njll.  

(Naleminye imibono lenembako yemukelekile.) 

  

 

 

(2) 

 

12.7 Mlungisi akafaneli kuphendvula unina ngalendlela, loko kukhombisa indzelelo 

ngobe uyabati kutsi akesuye umhlengikati.  

(Naleminye imibono lenembako yemukelekile.) 

  

 

(2) 

12.8 Tetsamelilwati tifundza kutsi ungumake locotfo futsi lonemaciniso lokwati kumela 

tindzaba temntfwanakhe. Uyambonisa Mlungisi, umnika teluleko letemukelekile 

ngaso sonkhe sikhatsi ngetintfo lekumele atente emphilweni. 

  

 

(2) 

 

12.9 Imibono itawehluka ifake ekhatsi loku lokulandzelako: 

Emphilweni, umuntfu wekucala kwati kutsi uyagula ngumlingani wakho. Lomusa 

kufanele atise Mlungisi kucala ngekugula kwakhe, angeva ngebantfu.  

(Naleminye imibono lenembako yemukelekile.) 

  

 

 

(2) 

 

12.10 Aphumelela ngekutsi Mlungisi naLomusa abamange bashade, Lomusa uboshwa 

ngalelilanga lokumele bashade ngalo.  

(Naleminye imibono lenembako yemukelekile.) 

  

 

(2) 

 

12.11 Lesaga sisho kutsi umuntfu uyatikhetsela lakutsandzako, njengaMlungisi 

lokhetsa kuteka Lomusa nanobe batali nebangani bakhe bebangamfuni, bafuna 

Sitsembile. (Naleminye imibono lenembako yemukelekile.) 

  

 

(2) 

 

12.12 Imibono itawehluka ifake ekhatsi loku lokulandzelako: 

• Kuteka umfati lomfanele lowemukelwa ekhaya kubo. 

• Kuba nebantfwana nemfati latamteka avuse likhaya lakubo. 

• Kutsandzana naSitsembile kanye naLomusa sikhatsi sinye lokumenta 
adideke ngelutsandvo lwabo. 

• Kukhulelwa kwaSitsembile lokumenta angati kutsi utawuteka bani kuLomusa 

naSitsembile. 

  

 

 

 

 

 

(3) 

 SAMBA SESIGABA B  [25] 

SIGABA: 6  
 

KUNOTSA KWELULWIMI LOLUSETJENTISWE ENOVELINI    

 

 KUSETJENTISWA KWELULWIMI 

SEHLUKO 1 

 

Umbhali: Dokotela JJ Thwala usebentise lulwimi lolunotsile, emagama 

lamasha eSiswatini, tinongo tenkhulumo kanye nemifanekisomcondvo. 

 

Likhasi 1:      Kugaya tiboti- kucabanga ungacedzi ngalokubi 

Likhasi 2:      Timbila titfutsa- kuhlangana nenkinga 

 

SEHLUKO 2 

Likhasi 12:    Kubukana nelibhubesi- kutsi make waMlungisi unelulaka 

Likhasi 15:    Kutishaya phansi- kutendlula tonkhe tintfombi ngebuhle 

 

SEHLUKO 3 

Likhasi 17:    Kukhamisa umlomo- kumangala 

Kudvuma inhloko- kudideka 

Kucunga sibindzi- kungesabi/ Kucinisela 

Likhasi 20:    Kwephuka umoya- kulimala emoyeni/ Kudvumala 

Kudlala ngelikhuba kutiliwe- kusho kudlala ngengoti 

Likhasi 23:    Imicabango yamudla- kucabanga kakhulu 

Likhasi 24:    Kudvonsa tinyawo- kuhamba kancane 

 

SEHLUKO 4 

Likhasi 29:    Unonela ngekhatsi njengendlati- kungabi nemtimba lomkhulu 

nobe uphila kahle 

Likhasi 30:    Libhasi lelibhaliwe- yintfo lesebaleni 

Likhasi 35:    Kusindvwe ngebelitfole- bantfu bajabulile 

Likhasi 36:    Kuvusa likhaya- kuteka umfati nobe kulobola umfati 

 

SEHLUKO 5  

Likhasi 38:    Sewugucuke ulitulu- Utfukutsele 

Ayingwenyama wena uyimambakati- banelulaka 

Likhasi 39:    Kugubha emaliba- Kukhuluma ngetintfo lesetengca 

Likhasi 40:    Kulandza umswane wembabala- kutilandzela inkinga 

Likhasi 41:    Inhlitiyo ibhala iyacisha- Icabanga loku icabange lokwa 

 

SEHLUKO 6 

Likhasi 48:    Alufakwa lubuya neludzaka- Kukhatsata nobe kuba nelulaka 

Likhasi 49:    Kuhlupheka emoyeni- Kungabi nekuthula emoyeni 

Imicabango iyaphitsana engcondvweni- kuba nemicabango 

leminyenti engcondvweni  

 

SEHLUKO 7  

Likhasi 51:    Kuhlanganisa tinhloko- kubonisana 

Likhasi 54:    Acele empunzini-kubaleka 

Likhasi 59:    Adle ematsambo enhloko- Acabange 

Likhasi 60:    Bambeka licala-  Bamsola 

Incunywe umlomo – Akanako langakusho 

Likhasi 62:    Kucunga sibindzi- kungesabi 

Likhasi 66:    Sitayicela ivutsiwe – Sitawuke sibone kutsi kutawentekani. 

Likhasi 67:    Alikho lijaha lingenasici—Wonkhe umuntfu unalo liphutsa lakhe 

 

SEHLUKO 8 

Likhasi 68:    Ingudvudvu—Yinyoni lenkhulu, esikhatsini lesinyenti ihamba 

nalenye lokwenta kutsi tihambe ngatimbili sonkhe sikhatsi, 

lendvuna nalensikati. Kuba yingudvudvu kusho 

bunye,kutsandzana,kwesekelana,kwatisana, njll 

Likhasi 72:    Lulwimi lwagcwala umlomo—Kubabete longakusho uhluleke 

kukhuluma  

 

SEHLUKO 9 

Likhasi 75:    Kutawube kutidvuli tebasali—Kusho bunyenti bentfo 

Likhasi 76:    Umkhosi uhlatjwe walawulwa –Kwatisa bonkhe bantfu 

Likhasi 79:    Tindzaba atihlali phasi—Tindzaba tisheshe tivakale 

Kuba yingilosi—Ngumuntfu lolungile 

Bayishaya emuva bayishaye phambili--Bayacabanisana 

Kudla sanhlavana--Kuphila 

Likhasi 80:    Kuvutfwa emcondvweni—Kuhlakanipha 

SEHLUKO 10 
Likhasi 87:    Kubamba indlela--Kuhamba 

Kulahla litsemba—Kuphelelwa litsemba 

Likhasi 88:    Kuhlangana netimbila titfutsa tiholwa ngulemhlophe embili—

Kuhlangana   nenkinga nobe inhlupheko 

 

SEHLUKO 11 

Likhasi 91:    Inhlitiyo ibambelele kuLomusa-kumtsandza 

Likhasi 92:    Kugcame bunwabu nebululwane- kungati ngelulwimi 

lwendzabuko yakho 

Likhasi 93:    Kutishaya sifuba- kutigcabha 

 

SEHLUKO 12 

Likhasi 94:    Kutihudvula- kuhamba kancane 

Likhasi 95:    Kudzicela phasi sitfunti- kwehlisa sitfunti semuntfu 

Likhasi 96:    Inhlitiyo lidvwala- umuntfu ulukhuni 

Kutatatela kwelichegu leliganiwe- kuchucha nekusaba 

Likhasi 100:  Kuphatfwa ngetandla letintofontofo- kuphatseka kahle 

Likhasi 101:  Kusebentisa emakhubalo- kusebentisa imitsi yetinyanga 

Kubamba umlomo- kumangala 

Likhasi 105:  Kudla ematsambo- kucabanga 

Kwehla kwetibindzi- kuphela kweluvalo 

LUHLA LWEMAGAMA LACHAZWAKO    

 

Intsandzane Ngumuntfu loshonelwe batali bobabili 

Kutigcabha Kutitjela 

Sitfongwana Kulala sikhashana lesincane 

Umswenko Tembatfo letinhle nobe ezingeni 

Litfutjana Sikhashana 

Imvumo Kuvumeleka 

Kucambalala Kubeka phasi umtimba ungalali 

Umfelokati Ngulomsikati loshonelwe yindvodza yakhe 

Litjitji Intfombi leseyikhulile ilungele kugana 

Iwodilophu Intfo leyakhiwe yekubeka timphahla 

Umhlolo Intfo lehlola lokutsite 

Intsambama Uma kucala kuhwalala 

Imbila Silwanyana lesitsandza kuhlala emadvwaleni sotsele lilanga 

Umlungu Umdzeshi 

Dvoye Inyoni lenesisila lesidze, itfolakala kakhulu eNkhangala 

Inkhangala Indzawo lephakeme, lebandzako lengenatihlahla 

Inzilo Tembatfo letigcokwa ngulabashonelwe 

Ingculazi Sifo lesingelapheki kepha siyagogobaliswa 

Umtsetfosisekelo Inchubomgomo yelive 

Imbangela Sisusa sentfo letsite 

Kuphengula Kuya enyangeni kuyewuhlola ngalokukuhluphako 

Kugagadlela Kuya emacansini nemuntfu ningakavumelani 

Lubandlululo Umbalandlati nobe kucwayana ngekwelibala 

Ifemu Imboni 

Kubhebhetseka Kundlondlobala 

Kugogobalisa Kudzambisa 

Isejari Indlu yakadokotela 

Kukhungatseka Kungati kutsi wenteni nobe kumangala/kukhungatsenga 

Intjumentju Sikhali lesicijile ngaphambili 

Imfiva Ngumkhuhlane 

Ligabazi Ngumuntfu lonesiphiwo sekugidza nekuhlabelela 

Umtsimba Umshado wesintfu 

Indlivaliwe Ngumbala lomnyama 

Lilulwane Inyoni lefana neligundvwane lephapha nakumnyama 

Ligwalagwala Inyoni lenetinsiba letibovu.-Tinsiba tayo tifakwa bantfwana 

bemakhosi 

Imgabhile Imkhungetse 

Umtfolamphilo Ikliniki 

Sotidzakamiva Ngumuntfu lomdvuna lodla tidzakamiva 

Lotidzakamiva Ngumuntfu lomsikati lodla tidzakamiva 

Ikhokheyini-Inyawupe Luhlobo lolutsite lwetidzakamiva 

Esicedzakoma Indzawo lapho kunatselwa khona tjwala 

Sicedzakoma  Ngulokunatselwa kucedza koma 

Liguma Indzawo levulekile yekuphekela leyakhiwe ngemhlanga nobe 

lenelubondza 

Kucilonga Kuhlolisisa 

Bakhongi Bantfu labatfunyelwa kuyolobola 

Bahlengikati Bantfu labacilonga labagulako 

Lilobolo Inkhokhelo lekhishwa ngumkhwenyane ekhabomakoti 

lekungaba tinkhomo nobe imali 

Makhalekhikhini Lucingo loluhlala esikhwameni 

Sivinini Litubane 

Ingwijikhwebu Kwenteka kwalokutsite lokungakalindzeleki 

Ligalelo Lichaza 

Sotsamlilo Ngumuntfu 

Iveyili Liloko lamakoti leligcokwa nakushadwa 

SIGABA: 7   
 

TIMPHENDVULO TEMIBUTO YEKUTIVIVINYA NGEKWETEHLUKO:    

 

 TIMPHENDVULO LETILINDZELE ESEHLUKWENI:1   
 
1 Bachumana ngemaphupho.  (1) 

 

2 Mlungisi utsandzana nemfelokati/ Kunganaki Sitsembile abe akhulelwe 

umntfwana wakhe. 

  

(1) 

 

3 LaNdlovu ngemuva kwekutsi aphuphe uyise waMlungisi ufuna kutsi Mlungisi 

asale ateka umfati / Ufuna Mlungisi alobole umfati. 

  

(1) 

 

4 “Nembala utsi afika nje ekhaya Mlungisi uphutfuma kuyolindzela Lomusa/ 

Akavalelisi kumake wakhe uphuma uyaphela.” 

  

(2) 

 

5 Kutitjela kutsi Lomusa utsandza emadvodza futsi unesimilo lesibi.  (2) 

 

6 Lomusa unemanga ngobe akazange asicedze sikolo.  (2) 

 

7 Lenkhulumo isho kutsi Mlungisi umtsandza kakhulu Lomusa lokusho kutsi 

angadzela ngemphilo yakhe ngenca yelutsandvo lanalo ngaLomusa. 

  

(2) 

 

 

 TIMPHENDVULO LETILINDZELEKE ESEHLUKWENI:2  
 

 

1 Lisu lekumetsa ligama. Leligama laMadvodza lisho kwenta tintfo tebudvodza. 

Madvodza weluleka Mlungisi ngemfelokati kutsi utawutfola sinyama. Lena 

yinkhulumo lekhulunywa yindvodza lekhulile engcondvweni. 

  

 

(2) 

 

2 Linemtselela wekutsi lomshado waLomusa naMlungisi ngeke ube 

yimphumelelo/ Kubiketela kutsi ngeke bashade/Kukhombisa kutsi kutawuba 

netinkinga kulomshado. 

  

 

(2) 

 

3 Inkholo yesintfu lekhombisa kutsi lijaha lingaganwa ngumfelokati ngeke 

liphunyuke, alisaganwa futsi liphindze lisale nesinyama. 

  

(2) 

4 Umbhali uvetela tetsamelilwati ngekutsi loko lokwentiwa ngulabaphasi 

kuyakhuluma. Bakholelwa kutsi uyise waMlungisi ukhombisa lulaka lanalo 

ngekushisa timphahla takhe ewodilobhu. 

  

 

(2) 

 

5 Ititjela kutsi emajaha netintfombi talomuhla titsandzana ngelusuku lwekucala 

babonana babuye batsembisane kushada bangakatani kahle. 

  

(2) 

 

   [10] 

 

 TIMPHENDVULO LETILINDZELEKE ESEHLUKWENI:3  
 

 

1 Kukhona ludvweshu lwangekhatsi-Mlungisi uyatibuta futsi uyatiphendvula 

ngobe akati kutsi make wakhe utawutsini ngalesivakashi lesinguLomusa. 

Lwangaphandle –Mlungisi naMadvodza bayaphikisana ngenca yemfundvo 

yaLomusa. 

  

 

 

(2) 

 

2 Ngumoya wekukhatsateka/wekutfukutsela ngobe Mlungisi ukhatsatekile 

ngekutsi Lomusa utamvakashela ekhaya kubo. Akati kutsi unina utawutsini. 

  

(2) 

 

3 Sitsembile utfobekile, uyahlonipha futsi akatsatsi tintfo ngemawala/ 

Unelutsandvo. Lomusa unebuhatsa, uyadzelela futsi udla tidzakamiva abuye 

atitsengise. 

  

 

(2) 

 

4 Macaleni uyalilandzelela libito lakhe ngobe utsandza kulwa, usigebengu udla 

tidzakamiva, uyabhema futsi uyakhohlisana.Uhlala anemacala. 

  

(2) 

 

5 Siyahambisana naLomusa. Lomusa yintfombi lenhle kodvwa usigebengu 

utsengisa tidzakamiva. Anjalo nje abuye abe nemanga. 

  

(2) 

 

   [10] 

 TIMPHENDVULO LETILINDZELEKE ESEHLUKWENI:4  
 

 

1 Lomusa unemngani wemdzeshi longuNkhangala lokuyinkhomba yesikhatsi 

salomuhla, linyenti lebantfu selinebangani bebelumbi. BoMlungisi naLomusa 

bacoca ngesifo sengculazi, lesifo siyinkhomba yalesikhatsi salomuhla ngobe 

kadzeni besingekho lesifo. 

  

 

 

(2) 

 

2 Mlungisi bekangenalo lubandlululo nakubukwa bangani baLomusa 

bebabanyenti futsi bekangayitfolisisi kahle imphilo yabo kutsi ibaholela kuphi 

kepha angenandzaba nako loko. 

  

 

(2) 

 

3 Nkhangala ubitwa ngaleligama nje ngobe angewekuchamuka eNkhangala/ 

Labanye bambita ngaDvoye ngobe anelibala lelimhlophe kantsi nadvoye 

yinyoni lemhlophe. 

  

 

(2) 

 

4 Inemtselela wekutsi kumele batigcine batsembeke bente luhlolo lwengati kute 

bakhone kunakekela timphilo tabo/ Kufanele bati kutsi kumele batiphatse njani 

kute bebangangenwa ngulesifo nobe bangatselelani lesifo.  

  

 

(2) 

 

5 Inhloso yembhali kukhombisa kutsi Mlungisi naLomusa bebafisa lutsandvo 

lwabo lufane nelwetinyoni, batsandzane babe munye njengato. 

  

(2) 

 

   [10] 

 

 TIMPHENDVULO LETILINDZELEKE ESEHLUKWENI: 5   
 

1 Kusikhomba kutsi kusekhaya, umndeni ubumbene nobe ulahlekelwe yinhloko 

yelikhaya. 

  

(1) 

 

2 Akateki umfati kantsi semdzala, uneminyaka lemibili asebenta.  (1) 

 

3 Mlungisi unemoya lophasi kepha batali bakhe banelulaka.  (2) 

 

4 LaNdlovu ufisa kutsi Mlungisi ateke umfati latamtfolela umtukulu.  (2) 

 

5 Cha akuwajabulisi ngobe ufuna kushada umuntfu longenasimilo lesihle futsi 

longemukeleki kulomndeni. 

  

(2) 

6 Ngivumelana nako kakhulu ngobe umsinsi wekutimilela kushiwo umuntfu 

lotalelwe kuleyo ndzawo, naMlungisi kutsiwa inkhaba yakhe ilapha eNgodini/ 

Kabokweni, lokusho kutsi watalelwa khona. 

  

 

(2) 

 

   [10] 

 

 TIMPHENDVULO LETILINDZELEKE ESEHLUKWENI: 6   
 

1 Wesaba kubonwa nguMadvodza ngobe amatela tindzaba takhe/ Wentela 

Mlungisi atewucabanga kutsi usemsebentini nobe usebenta ngekweliciniso. 

  

(1) 

 

2 Usicaba ngobe akagucuki ekutsandzeni Lomusa nobe atjelwa ngetintfo letimbi 

letentiwa nguLomusa.. 

  

(1) 

 

3 Kulamalanga sekwandze bugebengu, ngaloko kubalulekile kuba nesiciniseko 

sekutsi lemali lonikwa yona uyibale ngembi kwekutsi uyitsatse. 

  

(2) 

 

4 Ulicili ngobe wetfule Mlungisi njengemngani hhayi singani sakhe, wetfula 

Macaleni njengababe wasekhaya kute bobabili bangatewuba netinsolo tekutsi 

unenhloso yekutsandzana nabo bobabili.  

  

 

(2) 

 

5 Ludvweshu lwangephandle.  BoMlungisi namalume wakhe ababoni ngeliso linye 

ngekutsi Mlungisi afune kushada nemfelokati. Mlungisi nenina abavumelani 

ngekushada umuntfu longakafundzi losebenta emakhishini. Mlungisi 

naMadvodza ababoni ngeliso linye ngekushada umfelokati. 

  

 

 

(2) 

 

6 

 

 

Kunetibopho telutsandvo ngobe Mlungisi ubambelele elutsandvweni lwakhe 

naLomusa, ute ufuna kubuyisela Lomusa esikolweni futsi konkhe lokufunwa 

nguLomusa uyakwenta. Utsi angamfela kuLomusa. 

  

 

(2) 

 

   [10] 

 TIMPHENDVULO LETILINDZELEKE ESEHLUKWENI: 7   
 

1 Uyamati Macaleni kutsi ngumuntfu loyingoti, angahle alimate Mlungisi.  (1) 

 

2 Simo sekulahlekelwa litsemba ngobe akusekho langakwenta ngekutsi Mlungisi 

ashade naSitsembile ngobe vele lilanga lemshado bese libekiwe. 

  

(1) 

 

3 Kabokweni kunetindlu tekucashisa, tente kwaba lula kutsi Lomusa abe nendzawo 

langalotjolelwa kuyo umndeni wakhe ungati.  

  

(2) 

 

4 Kuvetela Mlungisi kutsi boLomusa nemngani wakhe baphila imphilo 

yebugebengu. Babe wakhe bekavela nangemaphupho amecwayisa. 

  

(2) 

 

5 Sihambelana naMlungisi ngobe ukhetse kuhamba naLomusa ashiye Sitsembile 

nobe bangani bakhe nemalunga emndeni bafisa kutsi atsandzane naSitsembile. 

  

(2) 

 

6 Cha, bengingeke ngishade naye ngobe ngingayati imphilo nemvelaphi yakhe 

nobe bengitabe ngifaka imphilo yami enkingeni. (Labatawuvuma bawesekela 

lebakushoko) 

  

 

(2) 

 

   [10] 

 

 TIMPHENDVULO LETILINDZELEKE ESEHLUKWENI: 8   
 

1 Sifo sengculazi.  (1) 

 

2 Inyoni ingudvudvu iluphawu lwelutsandvo nebunye ngobe ayihambi yodvwa, 

tihlala tihamba ngatimbili lendvuna nalensikati, naboLomusa naMlungisi bahlala 

babobabil. 

  

 

(2) 

 

3 Kuveta kutsi kukhona lakwatiko lakufihlako ngesimo sakhe semphilo lokungahle 

kuvele kadokotela. 

  

(2) 

 

4 Ungumuntfu lophangisa asemukele simo nobe silukhuni. Wemukela kuphila 

naLomusa kube imiphumela ikhomba kutsi unesifo sengculazi. 

  

(2) 

5 Kubumbene kakhulu.  Lilulwane silwane lesingacondzakali kutsi sisilwane sini 

futsi sihambisana nebumnyama, kanjalo naLomusa akavisiseki kutsi ungumuntfu 

lonjani. KuMlungisi ungumuntfu lomuhle, kubangani wenta tintfo tebumnyama 

letingakalungi. 

  

 

 

(2) 

   [10] 

 

 TIMPHENDVULO LETILINDZELEKE ESEHLUKWENI: 9   
 

1 Uvimba Sikhuni kutsi angachubeki nekumtjela kutsi letidzakamiva latidlako 

Lomusa utitsatsaphi nobe tibuyaphi. 

  

(1) 

 

2 Ludvweshu lwangaphandle ngobe ababoni ngeliso linye ngekuyewulobola 

Lomusa. 

  

(1) 

 

3 Cha akakujabuleli ngobe Lomusa akamtsandzi Mlungisi ngekweliciniso, 

umtsandzela imali yakhe. (Naleminye imibono lenembako yemukelekile) 

  

(2) 

 

4 Lemibala ihambisana kakhulu ngobe lomhlophe umele tikhatsi tekujabula 

kwaLomusa naMlungisi njengetitsandzani kantsi lomnyama umele lesiphetfo 

lesibi sekungaveli kwamakoti ngelusuku lwemshado. 

  

 

(2) 

 

5 Asiphukuto lamavi ngobe tinhlupheko atikapheli kepha kwaba kucala kwato 

ngobe Lomusa uyocala imphilo lensha yasejele, Mlungisi ulahlekelwa yimali 

layisebentele iminyaka lemibili. 

  

 

(2) 

 

6 Kuya kubeluleki, kuyekela kusebentisa tidzakamiva, kuya esikolweni sebantfu 

labadzala ayocedzisa tifundvo takhe, atfole imali ngetindlela letikahle. 

  

(2) 

 

   [10] 

 TIMPHENDVULO LETILINDZELEKE ESEHLUKWENI: 10   
 

1 Sikhatsi sanyalo, kulotjolwa ngemali kuphela hhayi ngetinkhomo.  (1) 

 

2 Uyindilinga ngobe ekucaleni utsi ngeke aye kuyolobolela Mlungisi ngobe 

ushonelwe kepha ngelusuku lwemalobolo utfolakala agucuka aba ngulomunye 

webakhongi. 

  

 

(1) 

 

3 Sifundvo sekutsi labadzala bamela liciniso balandzele emasiko nobe loko 

kulimata imiva yebantfwana babo. Bantfu labadzala bati kancono ngemphilo 

nemasiko, ngako-ke kumele balalelwe nakukhulunywa. 

  

 

(2) 

 

4 Lomusa utsandzana nemfana longasiyo intsanga yakhe, lomncane kuye, angaba 

ngumake wakhe. 

  

(2) 

 

5 Ingcikitsi lutsandvo ngaloko ibumbene nemlingisi lomcoka longuMlungisi, 

utfolakala atifela ngaLomusa angakhuteki ngisho nobe aboniswa ngebubi 

labentako Lomusa.  

  

 

(2) 

 

6 Ngekwemasiko kulotjolwa kwaLomusa akukahambi kahle ulotjolelwa 

emcashweni, emalobolo emukelwa bangani bakhe kanjalo Mlungisi naye 

utfumele bangani bakhe ngaphandle kwemalunga emindeni yabo. 

Ngekwemasiko kumele wonkhe umsimeto ubanjwe bemndeni nalabanye 

labacelwa ngumndeni. 

  

 

 

 

(2) 

 

   [10] 

 

 TIMPHENDVULO LETILINDZELEKE ESEHLUKWENI: 11  
 

 

1 Kufanele ititfobe, ihloniphe, itiphatse kahle futsi ibenemfundziso lenhle.  (2) 

 

2 Kufundza lwati lwendzabuko. Kufundza imphilo yeMaswati, kufundza 

imihambo nendzabuko yeMaswati. 

  

(2) 

 

3 Lusha alukhetse bangani labakahle, lubuye luchube netifundvo talo.Lulalele 

netecwayiso talabadzala. 

  

(2) 

4 Kungobe yena bekatsandza Lomusa angafuni kuva lutfo lolumhlanganisa 

naSitsembile. 

  

(2) 

 

5 Loku kukhomba kubaluleka kwekusetjentiswa kwelulwimi lweSiswati 

nekutfutfuka kwalo. 

  

(2) 

 

   [10] 

 

 TIMPHENDVULO LETILINDZELEKE ESEHLUKWENI 12  
 

 

1 Mlungisi ungumlingisi longakholweki, aketsembi muntfu lomtjela ngaLomusa, 

ngisho nalokubi lakubona ngemehlo akhe kwentiwa nguLomusa akakukholwa 

ngaphandle kwalokushiwo nguLomusa ngemlomo wakhe. 

  

 

(2) 

 

2 Labaphikisako batawesekela ngekutsi: Ungumlingisi loyindilinga ngobe watsi 

angeke aye emshadweni waLomusa naMlungisi kodvwa ekugcineni simtfola 

sewusemshadweni.   

Labavumako batawesekela labakushoko’ 

  

 

 

(2) 

 

3 Sifundvo kutsi bugebengu abukhokheli –Bagcine baboshiwe boLomusa 

nebangani bakhe ngenca yebugebengu babo lobuvele ebaleni. Tetsamelilwati 

talenoveli titfola sifundvo sekutsi, ‘Likhiwa lelihle ligcwele tibungu ngekhatsi,’ 

njengaLomusa labemuhle kepha enta bugebengu. Sifundvo sekutsi ‘Ayikho 

imphunga yelihlatsi. boLomusa nebangani bakhe bagcine baboshiwe 

ngalobugebengu babo. 

  

 

 

 

 

(2) 

 

4 Umbhali uphumelele kakhulu, ingcikitsi yalenoveli lutsandvo. Mlungisi 

lutsandvo lwaLomusa lumvale tindlebe akafuni kuva lutfo lolubi ngaye. 

Ukhutwa bangani nebatali bakhe akamange alalele, ulobola Lomusa. 

  

 

(2) 

 

4 Seliphupho leyise waMlungisi lapho acosha intfombatane legcoke timphahla 

letimnyama. Ekugcineni Lomusa naMlungisi abamange bashade ngobe 

wagcina aboshiwe Lomusa. 

  

 

(2) 

 

   [10] 

SIGABA B NE–C:  IRUBHRIKI YEKUHLOLA INDZABAMBHALO – YENOVELI NEMDLALO [25 EMAMAKI] 

Timphawu Emalengiso Licophelo lelisetulu Lokwenetisako Lokusilele Lokungaphumelelisi 

LOKUCUKETFWE 

 

Kuchazwa kwesihloko 

Kujula kwemibono, 

Kwesekelwa 

nekuvisiswa 

kwetheksthi 

 

15 EMAMAKI 

12–15 9–11 6–8 4–5 0–3 

-Imphendvulo 

lenemininingwane 

lengemalengiso 

lababatekako: 14–15 

Imphendvulo 

lenemininingwane 

lengemalengiso 

langababateki: 12–13 

-Sihloko sichazwe 

ngalokujulile 

-Luchungechunge 

lwemaphuzu 

lababatekako 

ekwesekela 

lacashunwe etheksthini 

-Luhlobo lwembhalo 

kanye netheksthi 

kuvisiswe 

ngemalengiso 

-Imphendvulo 

lenemininingwane 

lesecophelweni 

lelisetulu 

-Sihloko sichazwe 

ngelicophelo lelisetulu 

kukhomba kusivisisa 

-Lamanye emaphuzu 

ekwesekela ayevakala 

kodvwa akaketfulwa 

ngendlela lelindzelekile 

-Luhlobo lwembhalo 

kanye netheksthi 

kuvisiswa ngelicophelo 

lelisetulu 

-Sihloko sichazwe 

ngalokwenetisako 

kodvwa akusito tonkhe 

tinhlangotsi leticikelelwe 

ngalokuphelele 

-Akhona lamanye 

emaphuzu lamahle 

lesesekela sihloko 

ngalokwenetisako 

-Lamanye emaphuzu 

esekelwe kodvwa 

esikhatsini lesinyenti 

bufakazi abukholweki 

-Kukhona lokusilele 

ekuvisiseni luhlobo 

lwembhalo kanye 

netheksthi 
 

-Sihloko sichazwe 

ngekunyanyalata 

ngaphandle 

kwemininingwane 

lesekelako 

-Ambalwa kakhulu 

emaphuzu lafanele 

kwesekela sihloko 

-Kuncane kakhulu 

kuvisiswa kweluhlobo 

lwembhalo netheksthi 

-Kuncane kakhulu 

kuvisiswa kwesihloko 

-Mncane kakhulu 

umzamo wekuphendvula 

umbuto 

-Imibono ayikholweki 

-Luhlobo lwembhalo 

kanye netheksthi 

akukavisiswa nakancane 

SAKHIWO 

NELULWIMI  

 

Sakhiwo, Kuhleleka 

nekwetfula 

Kusetjentiswa 

kwelulwimi, umoya, 

nesitayela 

 

10 EMAMAKI 

8–10 6–7 4–5 2–3 0–1 

-Sakhiwo lesibumbene 

-Singeniso nesiphetfo 

lesingemalengiso 

-Imibono yakhiwe 

yahleleka 

ngemalengiso 

-Lulwimi, umoya 

nesitayela kuvutsiwe 

futsi akunamaphutsa 

-Sakhiwo lesicacile 

lesinemibono lehleleke 

ngelicophelo lelisetulu  

-Singeniso nesiphetfo 

kanye naletinye 

tindzima kuhleleke 

ngalokubumbene 

-Imibono ihleleke 

ngelicophelo lelisetulu 

-Kunemaphutsa 

lambalwa elulwimi, 

umoya nesitayela 

-Bukhona bufakazi 

lobutsite besakhiwo 

-Kuhleleka 

nekubumbana  

-Kuhleleka 

nekubumbana 

kwemubono kuyenetisa 

kodvwa kunemaphutsa 

-Lulwimi lunemaphutsa 

lambalwa; umoya 

nesitayela kuyenetisa  

Kuhleleka kwetindzima 

kuyenetisa  

-Sakhiwo sikhomba 

emaphutsa ekuhlela  

-Imibono ayikahleleki 

ngalokubumbene  

-Lulwimi 

lunemaphutsa 

lamanyenti  

-Umoya nesitayela 

akwemukeleki 

Kuhleleka 

kwetindzima 

kunemaphutsa 

-Kungahleleki kahle 

kwesakhiwo 

kukhinyabeta 

kubumbana kwemibono 

-Emaphutsa elulwimi 

nesitayela 

lesingakemukeleki 

kwenta lombhalo ungabi 

yimphumelelo  

-Umoya nesitayela 

akwemukeleki 

-Tindzima 

tihlangahlangene 

KWEHLUKA 

KWEMAMAKI 

20–25 15–19 10–14 5–9 0–4 

TIMPHAWU LETISETJENTISWA NAKUMAKWA LULWIMI 

2019 

 

1. Sipelingi       sp 

2. Timphawu tekufundza      p 

3. Kuphindzaphindza      pp 

4. Lulwimi       lw 

5. Luhlelomusho       lm 

6. Kuhlanganisa             

7. Kwehlukanisa          ⁄ 

8. Lokushiyiwe         ^ 

9. Sikhatsi               skh 

10. Kuhlanganisa imicondvo yendzima     

 

11. Kwehlukanisa tindzima     

